
ОЗАРБАЙЖОН РЕСПУБЛИКАСИ 
ПРЕЗИДЕНТИ ªЗБЕКИСТОНГА КЕЛДИ

БОКУ ВА ТОШКЕНТ ªРТАСИДА 
АЛЛА¯АЧОН МУСТА²КАМ 
СТРАТЕГИК ШЕРИКЛИК 

МУНОСАБАТЛАРИ ªРНАТИЛГАН

Давоми 5-бетда

Давоми 2-бетда

Давоми 3-бетда

АРАЛАШ САЙЛОВ ТИЗИМИ
УНИ АМАЛИЁТГА ЖОРИЙ ҚИЛИШНИНГ 

ЗАРУРАТИ ҲАМДА АҲАМИЯТИ
Мамлакатимизда барча соҳаларда улкан 
ўзгариш ва янгиланишлар, стратегик 
ислоҳотлар амалга оширилаётган жараёнда 
аҳоли турмуш тарзи яхшиланиши билан бир 
қаторда, уларнинг ҳуқуқий саводхонлиги ва 
сиёсий маданияти ҳам тобора ортиб бормоқда. 

Тошкент шаҳри халқаро аэропорти-
да уларни Ўзбекистон Республикаси 
Бош вазири ва бошқа расмийлар кутиб 
олди.

Олий мартабали меҳмон шарафига 
икки мамлакат давлат байроқлари кўта-
рилиб, фахрий қоровул саф тортди.

Ўзбекистон ва Озарбайжон — икки 
қардош халқ ўртасидаги маданий ало-
қалар ҳамма даврларда ҳам жуда илиқ 
бўлган. Бу муносабатларнинг илдизи 
теранлиги ҳақида ўйлар экансиз, хал-
қимизнинг бир доно гапи ёдга тушади. 
Дўстликнинг эскиси, турфа синовлар-
дан оғишмай ўтгани яхши, дейди ёши 
улуғларимиз.

Бугун тарихий бирдамлик ва қар-
дошлик муносабатлари янада ривож-
ланиб, янги даражага кўтарилди. Бунга 
кейинги йилларда икки давлат етакчи-
ларининг ҳамфикрликлари мамлакат-
ларимиз ўртасидаги муносабатларни 
янада жонлантириб юборди. Бу ало-
қалар эса ўртадаги ҳамкорлик ҳамда 
 стратегик шерикликни ривожлантириб, 
белгиланган марраларга тезроқ эри-
шишда муҳим аҳамият касб этаётир.

Озарбайжон Республикаси Прези-
денти Тошкент шаҳрига келгач, Ўзбе-
кистон Республикаси Бош вазири ҳам-
роҳлигида Ҳайдар Алиев ёдгорлиги 
мажмуасига борди.

Давлатимиз раҳбари ташаббуси 
билан барпо этилган мазкур мажмуа 
Озарбайжон Президентининг 2022 йил 
июнь ойидаги мамлакатимизга ташри-
фи чоғида очилган эди.

Олий мартабали меҳмон ёдгорлик 
пойига гул қўйиб, атоқли сиёсий ва дав-
лат арбоби, мустақил Озарбайжоннинг 
асосчиси Ҳайдар Алиев хотирасига 
ҳурмат бажо келтирди.

Шундан сўнг Озарбайжон Республи-
каси Президенти Илҳом Алиев “Янги 
Ўзбекистон” боғига ташриф буюрди.

Олий мартабали меҳмон “Янги Ўз-
бекистон” боғидаги Мустақиллик мо-
нументи пойига гул қўйди. 

Мажмуа билан қисқача танишув 
асносида Озарбайжон Республикаси 
делегацияси вакилларига мазкур ан-
самбль мазмуни ва меъморий ечимлари 
ҳақида маълумот берилди.

“Янги Ўзбекистон” боғи ва Муста-
қиллик монументи истиқлолимизнинг 
ўттиз йиллигига бағишлаб бунёд этил-
ган.

Уч минг йилдан зиёд давр — 
она Ватанимиз ҳудудидаги миллий 
давлатчилик тарихи илдизлари шу 
қадар теран. Монументга эътибор 
қаратган киши мана шу залварли 
ўтмишнинг бадиий ифодасига гувоҳ 
бўлади.

Олий мартабали меҳмонлар, расмий 
хорижий делегацияларнинг мамла-
катимизга ташрифи доирасида бу ер-
даги монументга гул қўйиш анъанага 
 айланган.

Делегация аъзолари мажмуада акс 
эттирилган алломалар, буюк саркарда 
ва жаҳонгирлар, жадид боболаримиз-
нинг сиймоларига алоҳида эътибор 
 қаратди. 

Ташрифнинг асосий тадбирлари  
23 август куни бўлиб ўтади. 

Ташриф дастурига мувофиқ, Тош-
кент шаҳрида Ўзбекистон ва Озарбай-
жон етакчилари раислигида олий дара-
жадаги музокаралар ва Давлатлараро 
олий кенгашнинг биринчи мажлиси 
ўтказилиши режалаштирилган.

Саммит кун тартибидан Ўзбекис-
тон — Озарбайжон стратегик шерик-
лик ва кўп қиррали ҳамкорлик муно-
сабатларини янада чуқурлаштириш ва 
кенгайтириш масалалари ўрин олган.

Президентлар икки мамлакат бизне-
си вакиллари билан учрашув ўткази-
ши, қатор ишбилармонлик ва маданий 
тадбирларда иштирок этиши ҳам кўзда 
тутилган.

З.ЖОНИБЕКОВ,
И.АВВАЛБОЕВ,
ЎзА мухбирлари

Ўзбекистон Республикаси Президенти Шавкат Мирзиёевнинг таклифига биноан 
Озарбайжон Республикаси Президенти Илҳом Алиев рафиқаси билан бирга 22 август 

куни давлат ташрифи билан мамлакатимизга келди.

ТАДБИРКОРЛИК 
ХАЛҚ ОРАСИДА ОММАЛАШАЁТГАН 

КАТТА ТАРМОҚҚА АЙЛАНЯПТИ

Президентимизнинг бизнес вакилла-
ри билан ўтадиган учрашуви шунчаки 
мулоқотга асосланмайди, балки соҳадаги 
муаммолар ўртага ташланиб, аниқ ечимлар 
берилади. Масалан, 2021 йилда бўлиб ўт-
ган илк очиқ мулоқот натижалари бўйича  
57 та, 2022 йилда 55 та, ўтган йили эса  

56 та ташаббус илгари сурилиб, ижобий 
ечимини топди.

Муҳими, бугун тадбиркор давлат 
ҳимоясида эканига ва фаолиятига ҳеч 
ким аралаша олмаслигига ишонди. 
Бу ишончнинг ҳуқуқий асослари те-
гишли қонунларда аксини топаётгани 

 барқарор иқтисодий ўсиш ва ривожла-
нишга интилаётган Ўзбекистон тадбир-
корлар ҳуқуқларини ҳимоя қилиш бо-
расида салмоқли қадамлар қўяётганини 
англатади. 

Янги Ўзбекистон тараққиётида давлатимиз раҳбарининг тадбиркорлар билан очиқ мулоқоти 
янги бир миллий институт, дунё тажрибасида деярли ўхшаши йўқ механизмга айлангани Нукус 

мулоқотида яна бир бор ўз тасдиғини топди.

“Сўнгги йилларда Озарбайжон ва Мар-
казий Осиё мамлакатлари ўртасидаги 
муносабатлар нафақат дўстона ва яхши 
қўшничилик, балки чинакам стратегик 
муносабатларга айланди, — деб таъкид-
ланган нашрда. — Глобал ўзгаришлар 
Озарбайжон ва унинг Каспий денгизи 

 орқали  ўтган қўшниларининг турли соҳа-
ларда ҳамкорликда фаоллашишига олиб 
келди. Бу бир сўз билан айтганда, страте-
гик шериклик эмас, қитъа аҳамиятига эга 
реал иқтисодий лойиҳалар билан қўллаб-
қувватланади”.

 Озарбайжон Президенти Илҳом Алиевнинг 22 август куни 
Ўзбекистонга бошланган ташрифи арафасида ушбу мамлакатнинг 

етакчи  “Trend” халқаро ахборот агентлиги “Озарбайжон ва 
Ўзбекистон икки томонлама алоқаларни мустаҳкамламоқда — янги 

иқтисодий имкониятлар” сарлавҳали мақолани тарқатди.

Бунинг яққол далили сифатида муал-
лифи халқимизнинг ўзи бўлган янги таҳ-
рирдаги Конституциянинг қабул қилини-
ши ва амалиётга жорий этилиши, унинг 
асосида бир қатор стратегик ҳужжатлар, 
хусусан, “Янги таҳрирдаги Ўзбекистон 
Республикаси Конституциясини амал-
га ошириш бўйича биринчи навбатдаги 

чора-тадбирлар тўғрисида”ги, “Ўзбекис-
тон — 2030” стратегияси юзасидан қабул 
қилинган Президент фармонларининг 
ижрога қаратилгани ҳозирги ислоҳотлар 
жараёнида муҳим ва айни вақтда долзарб 
аҳамият касб этади. 

Давоми 4-бетда

2024 йил 11 август. Франция пойтах-

ти Париж шаҳрида ўтган XXXIII ёзги 
Олимпия ўйинларининг сўнгги куни. “Ўз-

бекистон спортчилари медаллар жам-

ғариш бўйича Топ-15 таликка кирди”, 
деган хабарлар бутун оламни тутди. 

Бу мамлакатимизнинг Олимпия 
ўйинларидаги тарихий натижасидир. 
Спортчиларимиз тўрт йилликнинг 
энг нуфузли мусобақасида ўз рекор-

дини янгилади. Мусобақада эришил-

ган натижанинг тарихийлиги шун-

даки, мамлакатимиз спортчилари  
“Париж — 2024” Олимпиадасида дунё 
бўйича 13-, Осиёда 4-, МДҲ, Марказий 
Осиё, туркий, мусулмон давлатлар 
орасида 1-ўринни қўлга киритди.

Эришилган натижалар ва олдинда 
турган режалар ҳақида Ўзбекистон 
Миллий  Олимпия қўмитаси Бош 
котиби Ойбек ҚОСИМОВ билан 
 суҳбатлашдик. 

БИР Б¡ЛСАК — ЯГОНА ХАЛ£МИЗ, БИРЛАШСАК — ВАТАНМИЗ!

2021 йил 13 август. Президент Шавкат Мирзиёев Токиодаги Олимпия ўйинларида 
иштирок этган спортчилар, уларнинг ота-оналари ва мураббийлари билан учрашувда 
шундай деган эди:  “Парижда бўлиб ўтадиган навбатдаги ёзги Олимпиадада медаллар 

бўйича етакчи 15 та мамлакат қаторидан жой олиш учун ҳамма имкониятларимиз бор!”.

МА£САД Т¡¢РИ £¡ЙИЛСА, 
АЛБАТТА, НАТИЖА Б¡ЛАДИ

ХОНАДОНДАН ДАВЛАТГА 
СОТИЛАЁТГАН ЭЛЕКТР ЭНЕРГИЯСИ

ОДАМЛАР БУ СОҲАДАН ФОЙДА 
КЎРИШГА ҲАРАКАТ ҚИЛМОҚДА 

Муносабат

Султон Раевнинг “Жазо” романи адибга дунё миқёсида шуҳрат келтирган. 
Мазкур асар 2015 йили Буюк Британиянинг Лондон шаҳрида рус тилида нашр этилиб, бир 

қанча халқаро ижодий ташкилотлар мукофотига сазовор бўлган. Марказий Осиё ПЕН-клуби 
томонидан “Йилнинг энг яхши романи”, дея эътироф этилган.

Бошланиши 1-бетда

Бугун ана шундай етук асарлар қаторига 
Қирғизистон халқ ёзувчиси, ТУРКСОЙ ташки-
лоти бош котиби Султон Раевнинг “Адабиёт” 
нашриётида чоп этилган “Танланган асарлар” 
китоби ҳам қўшилди. Ўзбекистон Ёзувчилар 
уюшмаси ҳомийлигида чоп этилган китобдан 
адибнинг “Тўфон” романи, “Қуёш тутилган 
кунда” қиссаси, бешта саҳна асари, ўнга яқин 
ҳикояси жой олган. Асарларни  Аҳмаджон 
Мелибоев, Зуҳриддин Исомиддинов, Жаббор 
Эшонқул, Авлиёхон Эшон, Дилфуза Қарши-
боева, Ҳилола Абдусаломова, Эркин Бойназа-
ров, Абдуғани Абдуғафуров каби адиб ва тар-
жимонлар она тилимизга ўгирган. 

Тақдимот тадбири том маънода дўстлик 
тараннум этган адабиёт байрамига айланди. 
Тадбирда сўз олганлар Султон Раев қирғиз 
элининг Чингиз Айтматовдек яна бир севим-
ли фарзанди экани, ёзганлари ҳам буюк адиб 
асарларини эслатишини алоҳида таъкидлади. 

— Султон Раев биргина қирғиз элининг 
ёки туркий халқларнинг адиби эмас, у дунё-
нинг глобал миқёсдаги ёзувчисидир, — деди 
Президент маслаҳатчиси — Спичрайтер Хай-
риддин Султонов. — Зеро, бугунги хавотир-
ли, таҳликали даврда сўз айтиш, ижод қилиш 
ижодкордан ниҳоятда кенг дунёқараш, улкан 
истеъдод ва маҳорат, масъулият, керак бўлса, 
фидойиликни талаб қиляпти. Адиб асарла-
рини кузатар экансиз, унда мана шу жиҳат-
ларнинг бари мужассам эканини кўрасиз. 
Шунингдек, ғоявий мақсад ва бадиий ифода-
нинг нақадар тиниқ ва равшан эканига гувоҳ 
бўласиз. 

Дарҳақиқат, Султон Раевнинг “Жазо” ро-
мани адибга дунё миқёсида шуҳрат келтирган. 
Мазкур асар 2015 йили Буюк Британиянинг 
Лондон шаҳрида рус тилида нашр этилиб, бир 
қанча халқаро ижодий ташкилотлар мукофо-
тига сазовор бўлган. Марказий Осиё ПЕН-
клуби томонидан “Йилнинг энг яхши рома-
ни”, дея эътироф этилган.

Таниқли ёзувчи Корея Республикасининг 
“Дениэл”, Россиянинг Ломоносов, Туркия-
нинг Отатурк халқаро мукофотлари,  Хал қаро 
маданият ва санъат академияси ордени ва 
бошқа қатор мукофотлар билан тақдирлан-
ган. Султон Раев асарлари асосида Қирғи-
зистон ва қўшни мамлакатлар театрларида 
саҳналаштирилган “Эҳ, қизлар”, “Малика-
нинг кўз ёшлари”, “Дубал”, “Аёл”, “Таям-
мум”, “Исҳоқ Раззоқов”, “Барсбек” драмала-
ри томошабин ва мутахассислар томонидан 
 юқори баҳоланган. У қирғиз киноижодкор-

Адабий д´стлик – абадий д´стлик

“¡ЗБЕК ТИЛИ ОНА СУТИ 
БИЛАН £АЛБИМГА СИНГГАН”

Адабиёт халқларни яқинлаштирадиган энг самарали воситалардан бири. 
Кўнгилдошлик бевосита узоқ ва ишончли ҳамкорликка замин яратади. “Адабий 
дўстлик — абадий дўстлик” тамойилига амал қилинаётгани натижасида миллий 

адабиётимиз анчайин таржима асарлар билан бойиди. 

лари суратга олган “Икковлон”, “Қурбонжон 
додҳоҳ”, “Шаҳар” бадиий фильмлари сцена-
рий муаллифи ҳамдир. Адибнинг асарлари, 
шунингдек, инглиз, турк, рус, хитой, украин, 
қозоқ, озарбайжон тилларига таржима қи-
линган. 

Ўзбекистон Ёзувчилар уюшмаси раиси 
Сирожиддин Саййид ёзувчи Султон Раев-
нинг туркий давлатлар адабий ҳамкорлиги-
ни мустаҳкамлаш йўлидаги меҳнатларини 
алоҳида эътироф этди: “Кейинги йилларда 
Султон Раев ташаббуси билан Туркия, Қозо-
ғистон, Қирғизистон ва Озарбайжонда ўзбек 
мумтоз ва замонавий адабиётини ўрганишга 
бағишланган қатор халқаро тадбирлар ўтка-
зилди. 2023 йили Навоий вилоятида “Мумтоз 
шеърият” халқаро адабий анжумани, 2024 
йилда Бухорода туркий тилли давлатлар ёш 
ижодкорлари форумини юқори савияда уюш-
тиришда унинг муносиб хизматлари бор. Шу 
боис, биз уни ҳақиқий маънода ўзбек фарзан-
ди деб биламиз”. 

Тадбир якунида қирғиз адиби китобнинг 
дунёга келишига ҳисса қўшганларга миннат-
дорлик билдирди:  “Бугун мен учун энг қу-
вончли кун. Сабаби, китобим Алишер Навоий 
тилида илк марта чоп этилди. Мен қирғиз 
тилини ҳам, ўзбек тилини ҳам бирдек яхши 
кўраман. Ўзбек тили она сути билан қалбимга 
сингган. Ўзбеклар орасида улғайдим. Шундай 
экан, Қирғизистонни қанчалик яхши кўрсам, 

Ўзбекистонга ҳам меҳрим шунчалик баланд. 
Бугун Ўзбекистон нафақат Марказий Осиё, 
балки дунёнинг энг буюк давлатлари билан 
беллаша олишини намоён этяпти. Мамлакат-
даги ислоҳотлар кўламини тасаввур қилиш 
қийин. Адабиётга, санъатга, маданиятга эъти-
бор жуда юксак. Мазкур соҳаларда нимаики 
ютуқларга эришилаётган бўлса, янги ислоҳот-
лар самараси, деб биламан. Мен адабий ало-
қаларни мустаҳкамлаш йўлида Ўзбекистон 
раҳбари ва ҳукуматига чексиз миннатдорлик 
билдираман. Зеро, бу китоб орқали кўплаб 
ўзбек хонадонларига кириб бориш бахтига 
муяссар бўляпман”. 

Ўзбек ва қирғиз халқи ўртасидаги дўстлик 
алоқалари азалдан икки халқнинг адабиёти-
да, санъатида акс этиб келади. Ғафур Ғулом, 
Ойбек, Миртемир, Абдулла Орипов каби за-
бардаст адиб ва шоирларимизнинг асарлари 
Қирғизистонда, Чингиз Айтматов, Тўлаган 
Қосимбеков, Мар Бойжиев, Мурза Ғапаров 
сингари иқтидорли ёзувчилар китоблари Ўз-
бекистонда севимли бўлиб кетгани шундан 
далолатдир. Султон Раевнинг “Танланган 
асарлар”и ҳам икки миллат адабий қарашлари 
уйғунлашган китоб сифатида ўзбек китобхон-
лари қалбидан чуқур жой олишига ишончи-
миз комил. 

Муножат МЎМИНОВА,
“Янги Ўзбекистон” мухбири

Айтиш мумкинки, шундай мураккаб 
бир шароитда мамлакатимизда атиги 5-6 
йил ичида энг чекка ҳудудлар доимий 
чекловлар қўлланиладиган манзиллардан 
электр токидан узилмайдиган ҳудудларга 
айланди. Соҳага замонавий ёндашувлар 
татбиқ қилинди. Инфратузилма янгиланди. 
Кадрлар салоҳияти ортиб борди ва янги-
ларига алмаштирилди. Ислоҳотларнинг 
изчил бориши учун эса давлат томонидан 

ҳуқуқий асослар яратиб берилди. Нати-
жада сўнгги 5 йил ичида умумий қуввати  
7047 мегаваттга тенг қуёш ва шамол электр 
станцияларини қуриш бўйича халқаро ком-
паниялар билан ҳамкорликда 21 та битим 
ҳамда умумий қуввати 2030 мегаваттлик 
5 та электр энергиясини транспортировка 
қилиш шартномаси имзоланди. 

Айни жараёнда мамлакатимизда жами 
қуввати 3977 мегаваттга тенг 19 та қуёш 
фотоэлектр ҳамда умумий қуввати 3100 
мегаваттлик 7 та шамол электр станцияси-
ни қуриш лойиҳалари ҳаётга татбиқ этил-
моқда.

Бундан ташқари, қайта тикланув-
чи энергия манбалари асосида электр 
энергияси ишлаб чиқариш ҳажмини 

£арор ва ижро

ХОНАДОНДАН ДАВЛАТГА 
СОТИЛАЁТГАН ЭЛЕКТР ЭНЕРГИЯСИ
ОДАМЛАР БУ СОҲАДАН ФОЙДА 
КЎРИШГА ҲАРАКАТ ҚИЛМОҚДА 

Телевидение орқали узатилган бир ижтимоий тарғибот 
ёдингиздами: Унда бобо ўз набирасига тежамкорлик ҳақида 
гапираркан, “Чироқни ўчириб юрсанг, электр энергияси энг чекка 
ҳудудларгача етиб боради”, дейди. Электр энергияси, умуман, 
табиий захираларни тежаш кун сайин зарур бўлиб бормоқда.

 оширишда жисмоний ва юридик шахс-
ларнинг ҳам иштирокини таъминлайди-
ган механизм йўлга қўйилди. Яъни қуёш 
панелларини ўрнатиб, эҳтиёжидан ортган 
қисмини давлатга сотиш имконияти яра-
тилди. Жумладан, давлатимиз раҳбари-
нинг  2023 йил 16 февралдаги “2023 йилда 
қайта тикланувчи энергия манбаларини ва 
энергия тежовчи технологияларни жорий 
этишни жадаллаштириш чора-тадбирлари 

 тўғрисида”ги қарори ижроси доирасида 
Сурхондарё вилоятида ҳам эътиборга мо-
лик ишлар амалга оширилмоқда.  Хусусан, 
қуёш панеллари ўрнатган 571  истеъмолчи 
томонидан “Яшил энергия” платформаси 
орқали  “Ҳудудий электр тармоқлари” 
акциядорлик жамиятига 3 миллион 251 
минг киловатт/соатдан ортиқ электр энер-
гияси сотилган. Вилоятда бу қулайликдан 
фойдаланаётган оилалар сони ҳам кун 
сайин ортиб бор япти. Масалан, Денов ту-
манида яшовчи Жасур Хандалов уйининг 
том қисмида ўз эҳтиёжи ва келажаги учун 
капитал бўла оладиган даромад манбаи — 
қуёш панелларини ўрнатди.

— Янги уй қуриб бўлгач, томга қуёш 
панелларини ўрнатиш фикри туғилди. 

 Туманда масъулларга мурожаат қилдим. 
Улар келиб ўрганишгач, 60 киловаттли 
қуёш панелини таклиф қилишди. 50 кило-
ваттли онгрид ва 10 киловаттли гибрид ин-
векторлари ўрнатилди. Ҳар куни хонадон 
истеъмолидан ташқари 180-200 киловатт 
электр энергиясини давлатга сотяпмиз, — 
дейди Жасур Хандалов. — Шунинг орти-
дан бир ойда 5-6 миллион сўмгача даромад 
кўриш мумкин экан. 

Айтиш керакки, тадбиркорлик субъект-
ларига  қуёш панеллари бўйича қулайлик 
ва имкониятлар берилиши эвазига “яшил” 
энергия ишлаб чиқариш қувватлари ошиб 
бормоқда.  Хорижий давлатларда бўлиб, 
қуёш панелларини ўрнатиш, таъмирлаш 
жараёнларни ўзлаштирган мутахассислар 
бугунги кунда аҳолига сифатли ва тезкор 
хизматларини таклиф этмоқда.

Маълумотларга кўра, жорий йил яку-
нига қадар Сурхондарё вилоятида 682 
та ижтимоий соҳа объекти ва давлат 
идораларига 20,5 мегаваттлик,  1405 та 
тадбиркорлик субъектига  28,1 мегаватт-
лик,  3791 та хонадонга эса қуввати 20,5 
мегаваттлик қуёш панеллари ўрнатиш 
режалаштирилган. Ҳозирги кунга қадар 
эса ижтимоий соҳа объектлари ва дав-
лат идораларига 749 та 14,4 мегаваттлик 
қуёш панеллари ўрнатилди. Натижада 
15,5 миллион киловатт/соат электр энер-
гияси ишлаб чиқарилган. Шунингдек,  
тадбиркорлик субъектлари томонидан 
ўрнатилган қуёш панеллари орқали 11,2 
миллион киловатт/соат ҳамда аҳоли хо-
надонларидан 9,2 миллион киловатт/соат 
электр энергияси ҳудудий электр тармоқ-
лари корхоналари томонидан харид қи-
линган.  Сотиб олинган электр энергияси 
учун шу кунга қадар 978 миллион 216 
минг  510  сўм маблағ тўлаб берилган.

Қуёш панелларини ўрнатиш истагидаги 
юртдошларимиз имтиёзли кредитлар асо-
сида молиявий қўллаб-қувватланаётгани 
эса ишларда изчилликни таъминламоқда.

Одатда айрим жабҳаларда тадбиркорни 
ишлаб чиқарган маҳсулотига бозор топиш 
масаласи ташвишга солади. Қуёш панелла-
рини ўрнатиб, ўзи учун даромад манбаини 
шакллантириш истагидаги юридик ва жис-
моний шахслар эса мана шу ташвишдан 
холи. Чунки бугун давлатнинг ўзи электр 
энергиясини чекланмаган миқдорда сотиб 
олиш таклифини бермоқда.  

Сарвар ТЎРАЕВ, 
“Янги Ўзбекистон” мухбири

Мақола  муаллифи Ўзбекистонни бунга 
энг яхши мисол сифатида қайд этган.  Рас-
мий Боку ва Тошкент ўртасида аллақачон 
мустаҳкам стратегик шериклик мавжуд, 
икки томонлама ҳамкорликнинг ҳар бир 
жиҳати уларнинг муносабатлари доирасида 
муҳим аҳамиятга эга. Икки давлат ўртаси-

даги мунтазам олий даражадаги учрашув-
лар ўзаро алоқалар чуқурлигини таъкид-
лайди.

Нашрда,  шунингдек, Озарбайжон ва Ўз-
бекистон ўртасидаги яқин иқтисодий ҳам-
корликнинг асосий жиҳатларига  алоҳида 
урғу берилган.

Қайд этилишича, 2023 йилда Ўзбекис-
тон ва Озарбайжон ўртасида 500 миллион 
долларлик инвестиция жамғармасини таш-
кил этиш бўйича икки томонлама битим 
имзоланган. Президент Шавкат Мирзиёев-
нинг Бокуга сўнгги ташрифи чоғида ҳар 
икки томон жамғарма капиталини оши-
ришга келишиб олган эди.

БОКУ ВА ТОШКЕНТ ªРТАСИДА 
АЛЛА¯АЧОН МУСТА²КАМ СТРАТЕГИК 

ШЕРИКЛИК МУНОСАБАТЛАРИ ªРНАТИЛГАН

ªЗБЕКИСТОН – ОЗАРБАЙЖОН БИЗНЕС ФОРУМИ 

“Ўзбекистон инвестициялар, саноат 
ва савдо вазири Лазиз Кудратов жорий 
йилда икки давлат қўшма онлайн тижо-
рат платформасини яратишни режалаш-
тираётганини маълум қилди. Ушбу плат-
форма ҳар икки давлат бизнесига савдо 
операцияларини осонлаштириш ва қўш-
ма инвестиция лойиҳаларини бошлаш 
имконини беради. Ушбу онлайн платфор-

мани ишга тушириш орқали Озарбайжон 
ва Ўзбекистон тадбиркорларга муносиб 
шериклар топиш ва савдо-иқтисодий 
ҳамкорлик учун янги имкониятлар яра-
тиш учун қимматли воситани тақдим 
этишни мақсад қилган”, деб  таъкидлаган 
ахборот агентлиги.

Бундан ташқари,  мақолада июль 
ойида Озарбайжон — Ўзбекистон ҳукумат-
лараро комиссиясининг 13-йиғилишида 
озар-ўзбек ўзаро ҳамкорлигини мустаҳ-
камлаш бўйича якуний баённома, шунинг-
дек,  Президент Шавкат Мирзиёевнинг 
2023 йил август ойида Бокуга буюрган 
ташрифи чоғида “Озарбайжон Республи-

каси ва Ўзбекистон Республикаси ўртасида 
Олий давлатлараро кенгашни ташкил этиш 
тўғрисида”ги шартнома имзолангани  маъ-
лум қилинган.

Материалда икки мамлакатнинг етакчи 
энергетика корпорациялари — SOCAR ва 
“Ўзбекнефтгаз” ўзаро ҳамкорликни янги 
босқичга кўтариш учун фаол иш олиб бо-
раётгани ҳақида ҳам хабар қилинган. 2023 
йилда улар газ савдосига ихтисослашган 
қўшма корхонани муваффақиятли ташкил 
этди. Шунингдек, “Ўзбекнефтгаз”нинг 
Озарбайжонда газ қазиб олиш лойиҳала-
рида иштирок этиши бўйича музокаралари 
якуний  босқичда.

“Албатта, икки давлат ўртасидаги ҳам-
корлик анъанавий энергетика ресурсла-
ридан ҳам ошиб кетади. Муқобил энер-
гияга ўтиш муҳимлигини англаган ҳолда, 
Боку ва Тошкент ўз энергия тизимларига 
“яшил” технологияларни интеграциялаш 
бўйича фаол ишламоқда, — дея давом  
этади муаллиф. — Озарбайжон, Ўзбе-
кистон ва Қозоғистон ўртасида “яшил” 
энергияни узатиш бўйича уч томонлама 
келишув яқинда эришилган энг муҳим 
ютуқлардан биридир”.

Асосий транспорт йўналишларида 
жойлашган Озарбайжон ва Ўзбекистон бу 
борада фаол ҳамкорлик қилмоқда, деб таъ-
кидлаган.

Мақола якунида “Озарбайжон ва унинг 
яқин ҳамкори Ўзбекистон ўртасидаги жо-
рий ва келгуси қўшма ташаббуслар янги 
транспорт лойиҳаларини амалга ошириш, 
энергетика лойиҳаларини ривожлантириш 
ва умуман, инфратузилмани яхшилашга 
қаратилган. Ушбу саъй-ҳаракатлар минта-
қани барча манфаатдор томонларга фойда 
келтирадиган ўзаро ҳамкорлик марказига 
айлантиришга қаратилган. Шунингдек,  
ушбу лойиҳалар ҳудудлараро алоқаларни 
мустаҳкамлаш ва истиқболли дастурлар-
ни яратиш учун янги имкониятлар очади”, 
деб ёзади “Trend”.  

“Дунё” АА
Боку шаҳри

Вазирлик, идора, тармоқ бирлашмала-
ри, ҳудудлар ҳокимликлари ҳамда икки 
мамлакат ишбилармон доира вакиллари 
иштирок этган анжуманнинг очилишида 
инвестициялар, саноат ва савдо вазири 
Лазиз Қудратов икки давлат раҳбарлари-
нинг оқилона сиёсати туфайли ҳамкорлик 
стратегик хусусият касб этиб, сифат жи-
ҳатидан янги босқичга чиққанини таъкид-
лади.

— Ўзаро товар айирбошлаш миқдори 
ошмоқда ва диверсификация қилинмоқ-
да, — деди Л.Қудратов. — Бугун ҳукумат-
лар даражасида импорт ўрнини босувчи 
дастурларни амалга ошириш, жумладан, 
ҳудудларда товарларни махсус электрон 
платформаларга жойлаштириш орқали 
мамлакатларимизда ишлаб чиқарилган 
маҳсулотларни кўпроқ сотишга кўмакла-
шувчи инфратузилма яратиш масаласини 
муҳокама қиляпмиз. Шаҳарларимизда 
савдо уйи, кўргазма зали, доимий миллий 
павильонлар очиш режасини бу йўлдаги 
аниқ қадамлар сифатида қабул қилиш мум-
кин. Бундан ташқари, саноат кооперация-
сини жадал ривожлантириш ниятидамиз. 
Инвестиция компанияси фаол ишлаяпти. 
Фурсатдан фойдаланиб, тадбиркорларни 
қўшма лойиҳаларни амалга ошириш учун 
ушбу платформа имкониятидан кенгроқ 
фойдаланишга чақираман.

Форумда кўп қиррали Ўзбекистон ва 
Озарбайжон ҳамкорлиги жадал ривожла-
наётгани қайд этилди — товар айланма-
си охирги 5 йилда 3 баробар, жорий йил 
бошидан буён эса яна 20 фоиз ошган. 

Озарбайжон Республикаси Президенти Илҳом Алиевнинг 
мамлакатимизга давлат ташрифи арафасида пойтахтимиздаги 

“Ўзэкспомарказ” миллий кўргазмалар мажмуасида 
Ўзбекистон – Озарбайжон бизнес форуми бўлиб ўтди.

Давлат раҳбарлари томонидан қўйил-
ган вазифа — яқин келажакда маҳсулот 
айирбошлаш миқдорини 1 миллиард 
долларга етказиш бўйича иш олиб 
 бориляпти.

Таҳлилларга кўра, иқтисодиётнинг 
энг устувор тармоқлари — энергетика ва 
шаҳарсозлик, машинасозлик, тўқимачи-
лик ва ипакчилик, қишлоқ хўжалигида 
сармоявий ҳамкорлик кўлами кенгай-
моқда. Республикамизда “Pasha Holding”, 
“Matanat”, “Sarda Group” ва “Sokar” каби 
Озарбайжоннинг йирик компаниялари 
муваффақиятли фаолият юритмоқда. Ўз-
бекистоннинг “Global Textile”, “Azsilk” ва 
“Businesstex” корхоналари Озарбайжон 
ҳудудларида ишлаяпти.

Инвестициявий ҳамкорликни ҳаракат-
лантирувчи куч — Қўшма инвестиция 
компанияси ишга туширилгани эътироф 
этилди.

Ўз навбатида, Озарбайжон Респуб-
ликаси иқтисодиёт вазири Микаил Жаб-
боров юртимизда яратилган сармоявий 
муҳит, тадбиркорликни ҳар томонлама 
ривожлантириш учун яратилган имко-
ниятларни юксак баҳолади. Узоқ муддат-
ли ҳамкорликка ишонч билдирган ҳолда, 
Озарбайжон бизнеси вакилларини икки-
ланмасдан Ўзбекистонга сармоя кири-
тишга чорлади.

Савдо-иқтисодий ва сармоявий ҳам-
корликнинг истиқболли йўналишлари 
қайд этилди. Енгил ва озиқ-овқат саноа-
ти, яшил энергетика, соғлиқни сақлаш 
каби муҳим соҳаларда аниқ лойиҳалар 

портфели шакллантирилди. Қурилиш ма-
териаллари етказиб бериш ҳажмини оши-
риш, талабгир маҳсулотларни самарали 
рағбатлантириш учун ҳар икки томонда 
тармоқ бирлашмалари вакиллари учун 
лавозимлар ташкил этиш зарурлиги маъ-
қулланди.

— Асосий мақсадимиз ҳамкор дав-
латлар ўртасида сифатли маҳсулотлар 
алмашинувини ташкил қилиш, — деди 
Озарбайжондаги Ўзбекистон савдо уйи 
асосчиси Рамин Шарифов. — Ҳозир ўн-
дан зиёд йўналишда фаолият кўрсатяп-
миз. Юртимизда турли соҳага ихтисос-
лашган 50 га яқин Ўзбекистон бизнеси 
вакиллари маҳсулотлари кўргазмасини 
ўтказдик. Яқин кунларда Бирлашган Араб 
Амирликларида ҳам Ўзбекистон савдо 
уйи очишни режалаштирганмиз.

Йиғилиш чоғида тўқимачилик, ипакчи-
лик, қурилиш материаллари, озиқ-овқат ва 
тоғ-кон саноати, шаҳарсозлик, инфрату-
зилма ва замонавий турар жой, савдо тар-
моқларини ривожлантириш орқали саноат 
кооперациясини чуқурлаштириш бўйича 
кенг имконият мавжудлиги таъкидланди. 
Тоғ-кон, энергетика ва нефть-газ саноа-
тида қўшма лойиҳалар ишлаб чиқиш, 
“яшил” энергия манбаларини яратиш ва 
маҳсулот экспорт қилиш, қишлоқ хўжали-
гида ҳамкорликни кенгайтириш истиқбол-
ли йўналишлар сифатида белгиланди.

Дастурга мувофиқ, инфратузилма-
ни ривожлантириш ва шаҳар қурилиши, 
янги логистика марказлари, таълим муас-
сасалари, ҳамкор мамлакатларда саноат 
бирлашмалари ваколатхоналари очиш 
бўйича икки томонлама ҳужжатлар алма-
шиш маросими бўлиб ўтди. B2B ва G2B 
музокаралари тадбиркорлар ўртасида 
қўшма инвестиция лойиҳалари ва савдо 
шартномаларини муҳокама қилиш учун 
қулай платформа вазифасини ўтади. Фо-
рум якунида амалга ошириш муддатлари 
аниқ кўрсатилган тадбирлар акс этган 
қўшма “Йўл харитаси” қабул қилинди.

Анжуман доирасида “Made in 
Azerbaijan” миллий маҳсулотлар намойи-
ши ҳам ўтказилмоқда. Кўргазма мамла-
катимиз тадбиркорларида катта қизиқиш 
уйғотмоқда.

Беҳруз ХУДОЙБЕРДИЕВ,
ЎзА мухбири

Сайловларни ташкил қилиш ва ўтказишдаги ўзгаришлар, 
аввало, Марказий сайлов комиссиясини шакллантириш, ваколат ва 

функцияларида намоён бўлди. 3
2024 йил 23 август, 169-сон

СИЁСАТ

Қолаверса, ислоҳотлар жараёнида пар-
ламент ҳамда маҳаллий вакиллик органла-
рининг фаолиятида сиёсий партияларнинг 
ролини янада кенгайтириш, вакиллик орган-
ларига сайланган депутат ва сенаторларнинг 
парламент ҳамда маҳаллий вакиллик орган-
лари фаолиятидаги масъулияти ва фаолли-
гини ошириш, Ўзбекистон Республикаси 
Марказий сайлов комиссияси фаолиятини 
такомиллаштириш ҳамда самарадорлигини 
ошириш, сайлов комиссиялари тизимини 
мақбуллаштириш ва марказлашган сайлов 
органлари тизимини шакллантириш, улар-
нинг профессионал тайёргарлигини таъмин-
лаш заруратидан келиб чиққан ҳолда ҳуқуқий 
асослар такомиллаштирилмоқда.

Хусусан, “Ўзбекистон Республикаси-
нинг айрим қонун ҳужжатларига сайлов ва 
референдум ўтказиш тартибини янада тако-
миллаштиришга қаратилган ўзгартириш ва 
қўшимчалар киритиш тўғрисида”ги консти-
туциявий қонун асосида Сайлов кодекси ва 
етти жорий қонунга ўзгартириш ва қўшим-
чалар киритилган ҳолда демократик исло-
ҳотларни чуқурлаштириш ва мамлакатни 
модернизация қилишда сиёсий партиялар-
нинг ролини янада кучайтириш мақсадида 
Ўзбекистонда илк бора Олий Мажлис Қонун-
чилик палатасига сайловлар аралаш сайлов 
тизими орқали амалга оширилиши белгилаб 
қўйилди.

Жорий йилги сайловлар янгиланган Конс-
титуция мустаҳкамлаган кучли парламента-
ризм ва жойларда вакиллик органларининг 
ваколатлари сезиларли даражада кучайтирил-
ган шароитда ўтаётгани билан ҳам аҳамият-
лидир.

Дарҳақиқат, референдум ва сайловлар ин-
сониятнинг бир неча асрлик тарихий ривож-
ланиш маҳсули ҳамда демократиянинг муҳим 
кўриниши бўлиб, давлат ва жамиятнинг та-
комиллашган моделларини шакллантириш 
мақсадида доимий равишда демократик та-
мойилларни, уни амалда татбиқ этиш омил-
ларини кенгайтириб бориш зарурати асосида 
ривожланадиган институтдир.

Сайловларни ташкил қилиш ва ўтказиш-
даги ўзгаришлар, аввало, Марказий сайлов 
комиссиясини шакллантириш, ваколат ва 
функцияларида намоён бўлди. 

Хусусан, Марказий сайлов комиссияси Ўз-
бекистон Республикаси Олий Мажлисининг 
палаталари томонидан тўққиз нафар аъзодан 
иборат таркибда тузилиши ва доимий асос-
да фаолият юритиши белгиланди. Марказий 
сайлов комиссиясининг бир нафар аъзоси 
Қорақалпоғистон Республикасининг ваки-
ли бўлиб, Марказий сайлов комиссиясининг 
аъзолари Қорақалпоғистон Республикаси 
Жўқорғи Кенгесининг, халқ депутатлари ви-
лоятлар ва Тошкент шаҳар Кенгашларининг 
тавсиясига кўра Қонунчилик палатаси ҳамда 
Сенат томонидан сайланадиган бўлди.

Ўз навбатида, Марказий сайлов комис-
сиясининг раиси Президент тақдимномасига 
биноан комиссия аъзолари орасидан беш йил-
лик муддатга комиссия мажлисида сайлани-
ши, айни бир шахс сурункасига икки муддат-
дан ортиқ Марказий сайлов комиссиясининг 
раиси этиб сайланиши мумкин эмаслиги ҳам 
белгилаб қўйилди. 

Шу билан бирга, ҳар томонлама чуқур таҳ-
лиллар ва кенг жамоатчиликнинг таклифлари 
асосида ҳудудий сайлов комиссиялар фаолия-
тини белгилаш, партиялар рўйхатини шакл-
лантириш, партия рўйхатидаги вакилларнинг 
сайловларда иштирокини ҳуқуқий кафолат-
лаш, сиёсий партия фракцияларини тузишда 
қулайликлар яратиш, халқ депутатлари ви-
лоятлар ва Тошкент шаҳар Кенгашларидаги 
депутатлик ўринлари сонини аҳоли сонидан 

АРАЛАШ САЙЛОВ ТИЗИМИ

Тара³³иёт й´ли

УНИ АМАЛИЁТГА ЖОРИЙ ҚИЛИШНИНГ 
ЗАРУРАТИ ҲАМДА АҲАМИЯТИ

Мирзаюсуп РУСТАМБАЕВ, 
Ўзбекистон Республикаси 
Жамоат хавфсизлиги университети 
бошлиғи, юридик фанлар доктори, 
профессор

келиб чиққан ҳолда белгилаш, депутат-
нинг сайловчилар, сиёсий партия билан 

алоқасини янада мустаҳкамлаш каби си-
фатли ўзгаришлар айнан ҳуқуқий давлат 

тамойилларининг муҳим белгиси бўлиб 
хизмат қилади.

Эътибор қаратадиган бўлсак, янги таҳрир-
даги Конституциямизнинг XXII боби (илгари 
23-боб эди) айнан сайлов тизимига бағишла-
ниб, мазкур бобда Ўзбекистон Республикаси-
нинг фуқаролари давлат ҳокимияти вакиллик 
органларига сайлаш ва сайланиш ҳуқуқига 
эгалиги, сайловлар ўтказиш муддати, сайлов 
ҳуқуқининг асосий принциплари, фуқаролар-
нинг сайлов ҳуқуқларини тўғридан тўғри ёки 
билвосита чеклашга йўл қўйилмаслиги, Ўз-
бекистон Республикаси фуқароси бир вақт-
нинг ўзида иккидан ортиқ давлат ҳокимияти 
вакиллик органининг депутати бўлиши мум-
кин эмаслиги, сайлов ўтказиш тартиби қонун 
билан белгиланиши каби масалалар акс этга-
ни ҳам муҳим аҳамият касб этади.

Халқаро сайлов стандартлари ва норма-
ларда ҳам фуқароларнинг сиёсий ҳуқуқла-
рини амалга ошириш масалалари ўз ифо-
дасини топган. Масалан, Инсон ҳуқуқлари 
умумжаҳон декларациясининг 21-моддаси-
да ҳар бир инсон бевосита ёки эркин сай-
ланган вакиллар орқали ўз мамлакатини 
бошқаришда қатнашиш ҳуқуқига эгалиги 
ҳақидаги қоида мустаҳкамланган. “Фуқа-
ролик ва сиёсий ҳуқуқлар тўғрисида”ги 
халқаро Пактнинг 25-моддасида эса инсон 
ҳам бевосита, ҳам эркин сайланган вакил-
лар орқали давлат ишларини бошқаришда 
қатнашиши кўрсатилган. Қолаверса, 1990 
йилдаги Европада хавфсизлик ва ҳамкор-
лик ташкилотининг Копенгаген ҳужжатида 
“Иштирок этувчи давлатлар тегишинча ўз 
фуқароларининг бевосита ва ҳақиқий сай-
лов жараёнида ўзлари эркин сайлайдиган 
вакиллари орқали мамлакатни бошқаришда, 
қатнашиш ҳуқуқларини ҳурмат қиладилар”, 
дейилган.

Сайловнинг ўзига хос жиҳатларидан бири 
сиёсий партиялар ролининг ортиши ва фуқа-
роларнинг ўз хоҳиш-иродасини изҳор этиши-
дир. Ўз навбатида, депутатлик мандатларига 
кимлар номзодларини таклиф этиши, депу-
татни сайлашда сайловчиларнинг қай миқ-
дордаги овози зарур эканлиги, номзодларни 
таклиф этган сиёсий партиялар орасида де-
путатлик мандатлари қандай тақсимланиши, 
сайловларни ташкил қилиш тартиби ва нати-
жаларини аниқлашнинг қонунийлиги кафо-
лати ҳисобланади.

Шу вақтга қадар Ўзбекистон Республика-
сида Қонунчилик палатасига сайловлар ма-

жоритар сайлов тизими асосида амалга оши-
риларди. Мажоритар французча “majorite” 
сўзидан олинган бўлиб, кўпчилик деган маъ-
нони англатади. Сайлов тизимининг ушбу ту-
рида қонун билан белгиланган сайловчилар-
нинг кўпчилик овозини олган номзод мазкур 
округ бўйича депутат сифатида сайланган ҳи-
собланади. Ўзбекистондаги каби Буюк Брита-
ния, АҚШ, Мексика ва бошқа давлатларда ҳам 
мажоритар сайлов тизими амал қилади.

Эътибор қаратадиган бўлсак, тарихда 
йигирманчи асргача сайловлар институти 
соф мажоритар шаклда мавжуд бўлган. Пар-
тия рўйхати бўйича, яъни пропорционал сай-
лов тизими бўйича сайловлар биринчи марта 
1899 йилда Бельгияда жорий этилган. Кейин-
чалик, 1906 йилда Финляндияда, 1909 йилда 
Швецияда, 1921 йилда Дания ва Норвегия-
да пропорционал сайлов тизими қўлланила 
бошланди.

Эндиликда пропорционал сайлов тизими 
Испания, Туркия, Исроил, Греция, Швейца-
рия, Польша, Австрия, Лихтенштейн, Латвия, 
Хорватия каби мамлакатларда ҳам қўллани-
лаётир. Ҳозирги кунда мазкур тизимдан 80 га 
яқин давлатлар фойдаланади.

Алоҳида қайд этиш лозимки, пропорцио-
нал вакиллик тизими ҳар бир сиёсий партия-
га овозлар сонига мутаносиб равишда бир 
қанча ўринларни олиш имконини бериши ва 
шунинг учун бу тизим мажоритар тизимдан 
кўра адолатли кўриниши мумкинлиги, сай-
ловчиларнинг турли гуруҳлари ўз вакиллари 
учун депутатлик ўринларини таъминлаши 
орқали сайлов натижаси аҳоли томонидан 
адолатли деб ҳисобланиши билан аҳамиятли.

Бу тизимнинг асосий мақсади сайловлар-
да олинган овозлар билан амалда парламент-
да эгалланган мандатлар мутаносиблигини 
таъминлашдир. Яъни, масалан, бир партия 
сайловда 30 фоиз овоз олган бўлса, парла-
ментда 30 фоиз мандатга эга бўлиши, сай-
ловда 15 фоиз овоз олган партия эса тегиш-
лича 15 фоиз мандатга эга бўлиши керак. 
Пропорционал сайлов тизимининг кўпчилик 
овоз тамойилига асосланган мажоритар сай-
лов тизимидан асосий фарқи ҳам шунда.

Демак, мазкур сайлов тизимига асосан, 
сайлов жараёнларида округлар бўйича сиё-
сий партиялардан кўрсатилган номзодлар-
га эмас, аксинча, сиёсий партияларга сай-
ловчилар ўз овозини беради ва шу орқали 
партия рўйхатига киритилган номзодлар 
берилган мандатлар асосида аниқлаб оли-
нади. Албатта, мазкур тизим сиёсий пар-
тияларнинг сайлов жараёнидаги фаолли-
гини янада оширади, жамиятдаги ўрнини 
кўрсатиб беради, сиёсий партиялар ўрта-
сидаги соғлом рақобатнинг шаклланишига 
имкон яратади.

Аралаш сайлов тизими мажоритар ва про-
порционал сайлов тизимларини бирлашти-
риш принципига асосланган жараёндир. Бу 
тизим Германия, Италия, Япония, Жану-

бий Корея, Венгрия, Албания, Япония, Рос-
сия, Қозоғистон, Грузия каби давлатларда 
қўлланилади. 

Ўзбекистонда ҳам аралаш сайлов тизими-
дан фойдаланилаётгани сиёсий партиялар-
нинг жамиятда етакчи куч сифатида ўз ро-
лини оширишга, партиялар электоратининг 
манфаатларини ҳимоя қилиш, давлат бошқа-
рувидаги иштироки ва ўрнини кучайтиришга 
хизмат қилади. Бу тизим фуқароларимизга 
сайловларда иштирок этаётган сиёсий пар-
тияларнинг дастур ва сайловолди платфор-
малари билан яқиндан танишиш, партиялар 
ўртасида ўзаро рақобатлашувни кучайтириш, 
хулоса қилиб айтганда, жамиятда ўз ўрнини 

мустаҳкамлаш, ўз сўзини айтиш имконияти-
ни яратиб беради.

Амалга оширилган ўзгаришлардан келиб 
чиққан ҳолда жорий сайловларнинг ўзига 
хос хусусиятлари қуйидагиларда намоён бў-
лади:

Аввало, барча давлат ҳокимияти вакиллик 
органларига сайловлар Марказий сайлов ко-
миссияси раҳбарлигида ўтказилади. Консти-
туцияга асосан, Марказий сайлов комиссияси 
Олий Мажлис сайлови билан бир қаторда 
халқ депутатлари Кенгашлари сайловига ҳам 
масъул этиб белгиланди. Шу муносабат би-
лан бир-биридан мустақил бўлган вилоятлар, 
Тошкент шаҳар ва туман (шаҳар) сайлов ко-
миссиялари сайлов органларининг ягона ти-
зимига бирлаштирилди.

Иккинчидан, аралаш сайлов тизимига 
ўтиш бу жамиятни демократлаштириш сари 
қўйилган жиддий қадам ҳисобланади ва бу 
орқали ҳар бир сайловчининг овози муҳим-
лиги таъминланади. Мазкур тизим орқали 
депутатлар сиёсий партиянинг сайловолди 
дастуридан келиб чиққан ҳолда ўз электора-
ти билан фаолроқ ишлаш, биринчи навбатда 
шахсни эмас, балки партияни қўллаб-қув-
ватлайди, электорат сиёсий партиялар билан 
кўпроқ қизиқа бошлайди ва натижада депу-
татлар сиёсий партияларнинг фаолиятида 
янада қизғин  иштирок этади.

Шу билан бирга, аралаш сайлов тизими-
да сиёсий партияларга берилган ҳар бир овоз 
келгусида депутатлик ўринларини тақсим-
лашда инобатга олинади.

Учинчидан, сиёсий партияларни давлат 
томонидан молиялаштириш талаби енгил-
лаштирилди. Хусусан, Қонунчилик палата-
си сайловида овоз беришда иштирок этган 
сайловчиларнинг камида 7 фоиз овозини 
тўплаган ҳолда 5 та (илгари 9 та депутатлик 
ўрнини олиш зарур бўлган) депутатлик ўрни-
ни олган сиёсий партиялар давлат томонидан 
молиялаштирилиши кўзда тутилди.

Шунингдек, Қонунчилик палатаси сайло-
ви харажатларини салмоқли даражада мақ-
буллаштиришга эришилди. Округ сайлов ко-
миссияларининг вазифалари ҳудудий сайлов 
комиссияларига юклатилиши муносабати би-
лан сайлов кампанияси даврида округ сайлов 
комиссиялари учун амалга ошириладиган 3,4 
миллиард сўм миқдоридаги маблағни иқти-
сод қилишга имкон беради.

Тўртинчидан, парламентда аёл депутат-
лар салмоғи янада оширилди. Бунда, партия 
рўйхатидаги номзодларнинг тартиб рақами 
бўйича камида ҳар беш нафар номзоднинг 
икки нафари аёл киши бўлиши, яъни 40 фои-
зи хотин-қизлардан иборат бўлишига оид 
қоидалар Қонунчилик палатасида 40 фоиз 
аёл депутатлар сайланиши мумкинлигини 
белгилайди.

Бу борада Қозоғистонда партиявий рўй-
хатдаги номзодларнинг 30 фоизи аёллар, ёш-
лар ва ногиронлиги бўлган шахслардан ибо-
рат бўлиши кераклиги, Норвегияда 40 фоизи,  
Данияда 50 фоизи аёллар бўлиши лозимлиги 
назарда тутилган.

Бешинчидан, мажоритар тизимдаги сай-
ловларда сиёсий партиялар кўпроқ мандатга 
эга бўлиши учун, асосан, депутатликка ном-
зодларни шакллантиришда жамоатчиликка 
таниш ва машҳур шахсларга кўпроқ таянади. 
Пропорционал тизим эса сиёсий партиялар 
устувор равишда партия рўйхатига етарли 
билим ва тажрибага эга бўлган малакали му-
тахассисларни киритиши орқали парламент 
ва сайловчилари олдидаги мавқеини мустаҳ-
камлашга ҳамда профессионалликка интили-
ши билан ҳам аҳамиятли.

Яна бир муҳим жиҳатлардан бири Қо-
нунчилик палатасида бўшаб қолган депу-
татлик ўринларини тўлдириш масаласи-
нинг оптималлашганида кўринади. Яъни 
аралаш сайлов тизимида партия рўйхати 
асосида шакллантирилган ва бўшаб қолган 
депутатлик ўринлари ушбу партия рўйха-
тидаги бошқа номзодлар ҳисобидан тўлди-
рилади. Мазкур тартиб эса бўшаб қолган 
ўринлар учун сайлов харажатларини 50 
фоизгача мақбуллаштириш имконини бе-
ради.

Олтинчидан, жорий сайловлардаги ўзга-
ришлар асосида Қонунчилик палатаси сай-
ловида хориждаги фуқароларнинг овоз бе-
ришдаги айрим тушунмовчиликлар бартараф 
этилади.

Таъкидлаш лозимки, Қонунчилик палата-
си сайловида хориждаги сайлов участкалари, 
одатда, Тошкент шаҳридаги сайлов округлари-
га бириктирилган бўлиб, Ўзбекистоннинг тур-
ли ҳудудларидан борган фуқаролар Тошкент 
шаҳридан сайланадиган депутатларга овоз 
бериш ҳолати хориждаги фуқаролар орасида 
турли тушунмовчиликларга олиб келган.

Аралаш сайлов тизимида эса хориждаги 
сайловчилар фақат пропорционал тизим бў-
йича сиёсий партияларга овоз беради ва ҳу-
дудийлик билан боғлиқ масалалар вужудга 
келишининг олдини олишга эришилади.

Еттинчидан, мажоритар тизим бўйича 
номзодларга овоз бериш тартиби такомил-
лаштирилди. Қонунчилик палатаси ва маҳал-
лий Кенгашлар учун мажоритар сайлов ти-
зимини мутлақ кўпчилик (50 фоиз + 1 овоз) 
тартибидан нисбий кўпчилик (бошқаларга 
нисбатан энг кўп овоз олган номзод депутат 
бўлиб сайланади) тартибига ўтказилди. Таъ-
кидлаш керакки, Япония, Жанубий Корея, 
АҚШ, Буюк Британия, Канада, Сингапур ва 
Ҳиндистон каби мамлакатларда давлат ва-
киллик органларининг сайловида ҳам депу-
татлар сайловчиларнинг нисбий кўпчилик 
овози билан сайланади.

Саккизинчидан, маҳаллий Кенгашлар 
сайловининг қонунийлиги ва тизимли амал-
га оширилиши таъминланди. Ўрганишлар 
давомида маҳаллий Кенгашларнинг сай-
ловларини ташкил этишда масъул сайлов 
комиссиялари кампанияни молиялаштириш, 
сайловолди ташвиқоти учун номзодларга 
шароит яратиш, бўшаб қолган ўринларга 
сайловларни ўтказишда бир қатор камчи-
ликларга йўл қўйганлиги кузатилган. Ти-
зимлашган ҳолда эса ҳудудий сайлов орган-
ларининг фаолиятини мувофиқлаштириш ва 
қонунийлигини таъминлаш Марказий сай-
лов комиссиясининг асосий вазифаларидан 
бири бўлади.

Тўққизинчидан, ҳокимларнинг халқ депу-
татлари Кенгаши раиси сифатида ваколатла-
ри тугатилишининг биринчи босқичи амалга 
оширилади. 2024 йилги давлат вакиллик ор-
ганлари сайловларидан сўнг янги сайланган 
халқ депутатлари вилоятлар ва Тошкент шаҳар 
Кенгашларининг раиси сифатида ҳокимнинг 
ваколатлари тугатилади. Халқ депутатлари 
вилоятлар ва Тошкент шаҳар Кенгашларига 
эндиликда депутатлар орасидан сайланадиган 
алоҳида мансабдор шахс раислик қилади.

Ўнинчидан, сайлов жараёни иштирокчи-
лари ўртасидаги муносабатларни тўлиқ ра-
қамлаштириш, сайлов тартиботларидаги бю-
рократия, ортиқча вақт сарфи ва ҳужжатлар 
ҳаракатини қисқартириш, манфаатлар тўқ-
нашувининг олдини олиш, сайловларга оид 
маълумотларнинг янада очиқлигини таъмин-
лаш мақсадида “E-saylov” ахборот тизими 
ишлаб чиқилди.

“E-saylov” ахборот тизими идоралараро 
платформалар билан интеграция қилиниб, 
сайлов жараёнидаги бюрократик тартибот-
ларни кескин қисқартириш ва маълумотлар 
алмашинувини инсон омилисиз тўлиқ авто-
матлаштирилган тизимда амалга оширишга 
ёрдам беради.

Хулоса ўрнида таъкидлаш лозимки, жо-
рий йилги сайловлар мамлакатимизда амалга 
оширилаётган шиддатли ислоҳотлар суръати-
га ҳамоҳанг бўлиб, бунда аҳолининг сиёсий 
ва ҳуқуқий маданияти, фаоллиги яна бир бор 
синовдан ўтади. Шундай экан, бир ёқадан 
бош чиқарган ҳолда сайловларда фаол иш-
тирок этиб, обод ватанимиз тараққиётига му-
носиб ҳисса қўшиш халқимиз олдидаги ҳам 
қарз, ҳам фарздир.

Бошланиши 1-бетда

Сайловнинг ўзига хос 
жиҳатларидан бири 
сиёсий партиялар 
ролининг ортиши 
ва фуқароларнинг 
ўз хоҳиш-иродасини 
изҳор этишидир. Ўз 
навбатида, депутатлик 
мандатларига кимлар 
номзодларини 
таклиф этиши, 
депутатни сайлашда 
сайловчиларнинг қай 
миқдордаги овози зарур 
эканлиги, номзодларни 
таклиф этган сиёсий 
партиялар орасида 
депутатлик мандатлари 
қандай тақсимланиши, 
сайловларни ташкил 
қилиш тартиби 
ва натижаларини 
аниқлашнинг 
қонунийлиги кафолати 
ҳисобланади.

ЖОРИЙ ЙИЛГИ САЙЛОВЛАР МАМЛАКАТИМИЗДА 
АМАЛГА ОШИРИЛАЁТГАН ШИДДАТЛИ 
ИСЛОҲОТЛАР СУРЪАТИГА ҲАМОҲАНГ БЎЛИБ, 
БУНДА АҲОЛИНИНГ СИЁСИЙ ВА ҲУҚУҚИЙ 
МАДАНИЯТИ, ФАОЛЛИГИ ЯНА БИР БОР СИНОВДАН 
ЎТАДИ. ШУНДАЙ ЭКАН, БИР ЁҚАДАН БОШ 
ЧИҚАРГАН ҲОЛДА САЙЛОВЛАРДА ФАОЛ ИШТИРОК 
ЭТИБ, ОБОД ВАТАНИМИЗ ТАРАҚҚИЁТИГА 
МУНОСИБ ҲИССА ҚЎШИШ ХАЛҚИМИЗ ОЛДИДАГИ 
ҲАМ ҚАРЗ, ҲАМ ФАРЗДИР.

“

Бошланиши 1-бетда

Мазкур тадбирда барча ҳудудлардан 300 га яқин тадбиркор ва инвестор, 
шунингдек, хорижда ўз бизнесини йўлга қўйган 40 дан ортиқ ўзбекистонлик, уч мингга

 яқин бизнес вакили ҳудудий студиялардан иштирок этди.

Хусусан, кейинги йилларда юртимизда 
бизнесни ҳар томонлама қўллаб-қувватлашга 
қаратилган 3 мингдан ортиқ норматив-ҳуқу-
қий ҳужжат қабул қилингани асосли далил-
дир.

Очиқ мулоқотнинг кўлами ҳам, қамрови 
ҳам йилдан йилга ортиб боряпти. Ҳар йилги 
учрашувлар бир-биридан ўзгача таклифлар, 
тавсиялар, ташаббуслар, янги бир ислоҳот-
ларнинг бошланиши билан ажралиб турибди. 
Хусусан, ўтган очиқ мулоқотлар якуни бў-
йича Президент ҳузуридаги Тадбиркорлик-
ни қўллаб-қувватлаш бўйича жамоатчилик 
кенгаши, Бизнесни ривожлантириш банки, 
Тадбиркорликни ривожлантириш компанияси 
ташкил этилди. 

Қолаверса, кўплаб тадбиркорларни қийнаб 
келган ва уларнинг ҳуқуқларини ҳимоя қилиш-
га қаратилган солиқ ислоҳотлари жорий қи-
линди. Юртимизда Тадбиркорлик субъектла-
рининг барқарорлик рейтинги жорий этилиши 
ҳам соҳадаги катта қадамлардан бири бўлди. 

Бу эса, ўз навбатида, тадбиркорларнинг ўз 
устида ишлаши, бизнесини ривожлантириш 
учун изланиши, соҳага илмий ёндашган ҳол-
да миллий бренд яратиб, дунё бозорларидан 
ҳеч иккиланмай ўрин олишига, рақобатбар-
дош маҳсулотлар ишлаб чиқаришига олиб 
келади.

Давлатимиз раҳбари Қорақалпоғистонда-
ги учрашувда айнан шу каби масалаларга ало-
ҳида тўхталиб, бу маконда бизнес қилишнинг 
бошқа ҳудудларга нисбатан 3 та устунлиги 
борлиги, яъни имтиёзлар пакети кўплиги, ер 
ажратишнинг содда тизими, катта бозорларга 
чиқиш учун қулайлигига эътибор қаратди. 

Ҳозирги даврда замонавий билимларни 
эгалламай туриб, мақсадга эришиб бўлмай-
ди. Бу борада ахборот технологияларини, 
дастурлаш ҳамда IТ соҳа бўйича чуқур би-
лимга эга бўлиш, янги лойиҳалар устида иш-
лаш, уларни юрт фаровонлиги йўлида татбиқ 
этиш жуда муҳимдир.

Президентимиз билан бўлиб ўтган очиқ 
мулоқотда мен шу имкониятлар хусусида 
гапирдим. Учрашувда давлатимиз раҳбарига 
Нукусда IT академия очганимиз ва бу ерда 
ёшларга ўз тажриба ва билимимни бераётга-
нимни айтдим. Гапим давлатимиз раҳбарига 
маъқул келиб, бундай лойиҳалар зарурлиги-
ни таъкидлади. Ҳозир академиямизда 35 на-
фар ёш таълим олмоқда. 

— Оилавий корхонамизни ташкил этиш орқа-
ли айнан хотин-қизлар бандлигини таъминлаш 
мақсад қилинганди, — дейди Қ.Казаков. — Ҳо-
зир 80 киши ишлаяпти. Улар тикаётган маҳсу-
лотлар  Сурхондарё бозоридан ташқари, қўшни 
давлатларда ҳам анчагина харидоргир, буюртма-
чилар кўп. 

Амир Темур бобомизнинг бундан олти аср 
олдин айтган: “Азми қатъий, тадбиркор, ҳушёр, 
мард ва шижоатли бир киши минг тадбирсиз, 
лоқайд кишидан яхшироқдир”, деган ҳикмати 
бор. Бу фикрлар бугунги янги Ўзбекистоннинг 

Тадбиркорлик фаолиятимни 2017 
йил бошлаганман. Ўша йили Прези-
дентимизнинг “Ҳунарманд” уюшмаси 
фаолиятини янада такомиллаштириш 
чора-тадбирлари тўғрисида”ги қаро-
ри қабул қилиниб, ҳунармандлар учун 
қатор имтиёзлар яратилган эди. Айнан 
шу омил тадбиркорликка қўл уришим-
га туртки бўлган. Корхонамиз миллий 
ўйинчоқлар тайёрлашга ихтисослаш-
ган бўлиб, дастлаб бир киши билан иш 
бошлаган эдим. Ўтган йиллар давоми-
да тадбиркорлар учун яратилган кенг 
имкониятлар ва имтиёзлар натижасида 
корхонамиз фаолиятини кенгайтирдик. 
Ҳозир бизда 20 нафар хотин-қиз ишлай-
ди. Уларнинг 8 нафари ногирон.

Ўтган йили “Фаол тадбиркор” кўкрак 
нишони билан тақдирланган эдим. Бу 
 эътироф ва бизга ишонч ҳисси шижоат 
билан ҳаракат қилишимда куч бағишлади.

Ҳар йили Президентимизнинг тад-
биркорлар билан очиқ мулоқотида ишти-
рок этаман. Тадбиркорларни қийнаётган 

Муносабат

Ислоµотлар амалда

Мазкур тадбирда барча ҳудудлардан 
300 га яқин тадбиркор ва инвестор, шу-
нингдек, хорижда ўз бизнесини йўлга қўй-
ган 40 дан ортиқ ўзбекистонлик, уч мингга 
яқин бизнес вакили ҳудудий студиялардан 
иштирок этди.

Кейинги йилларда анъанага айланган бу 
мулоқот соҳадаги тизимли муаммоларни 
ҳал этиши, таклифлар муҳокама қилиниши 
ва янги қулайликлар яратиши билан иш-
билармонлар кутадиган тадбирга айланди. 
Чунки тадбиркорлик муайян доира вакил-
лари эмас, балки оддий халқ орасида омма-
лашаётган катта тармоққа, алоҳида тизимга 
айланди.

Яратилган бизнес муҳити барчага тенг 
имкониятлар бераётгани, қулай тадбиркорлик 

Т¡ХТАБ ТУРГАН 
ЛОЙИ¥АЛАРИМНИ АМАЛГА 

ОШИРИШ ИМКОНИ ТУ¢ИЛДИ

Бекназар АБДИКАМОЛОВ, 
тадбиркор

(Нукус шаҳри)

Бу борада тажриба орттиришимда АҚШ-
нинг “Амазон” компаниясида дастурчи 
бўлиб фаолият юритаётганим, Сингапур-
да юртдошларимиз билан шу соҳага доир 
компания ташкил қилганимиз қўл келди. 
Имкониятлардан фойдаланиб, юртимизни 
дунёга танитишга ўзимни масъул деб била-
ман.  Ўзбекистон ёшлари жуда иқтидорли, 
меҳнатсевар. Улар билим  ва салоҳияти би-
лан дунёга чиқишига ишонаман. Айниқса, 
ахборот технологиялари соҳасида. Чунки 
юртимизда бу йўналишдаги ишлар жуда 
тез ривожланмоқда. Қизиқувчилар кўп. 
Уларга яратилаётган шароитлар ҳам етарли. 
Давлатимиз раҳбари таъкидлаганидек, биз 
спортдаги каби ахборот технологиялари ва 
стартаплар соҳасида ҳам мамлакатимизни 
дунёга танитишимиз керак. Янги Ўзбекис-
тоннинг янги қадамлари бизни янги ғоялар 
ва лойиҳаларга илҳомлантирмоқда. 

Очиғи, дастурчи бўлиш болаликдаги ор-
зум. Дадамнинг иш компьютери бор, аммо 
интернет йўқ эди. Компьютер устахонасига 
бориб ишлардим. Эвазига эса бир соат интер-
нетдан фойдаланишга рухсат олардим. Шу 
вақт ичида ҳамкорларим билан мулоқот қи-
либ, керакли дарсларни юклаб олардим. Уйга 
бориб, видеоларни қайта-қайта кўриб, таҳлил 
қилиб, дастурлашни ўргангандим. Фикрим-
ча, ресурслар чеклангани унчалик ёмон ҳо-
лат эмас. Озгина имкониятдан ҳам максимал 
даражада фойдаланса бўлади.

Дунёда илмий тадқиқотлар, ахборот тех-
нологиялари, стартап ғоялар, компьютер 
саводхонлигига жуда катта эътибор берил-
моқда. Шу жумладан, юртимизда ҳам. Очиқ 
мулоқотда давлатимиз раҳбари томонидан 
билдирилган таклиф ва ташаббуслар тадбир-
корликнинг бошқа соҳалари қатори ахборот 
технологиялари йўналиши ривожига ҳам кат-
та туртки беради.   

Латофат ҲУСАНОВА,
“Chados” корхонаси 
раҳбари

(Навоий шаҳри)

масалалар муҳокама қилиниб, муаммо-
ларга ечим топилади ва яна янги имтиёз-
лар ҳамда қулайликлар яратилади.

Бу йилги мулоқот ҳам шундай бўлди. 
Президентимиз қанчадан-қанча тадбир-
корлар ери йўқлиги учун янги лойиҳа 
қила олмаётганини алоҳида қайд этиб, 
аксинча, “аукциондан сотиб олдим, энди 
менинг мулким” деб ерни қаровсиз таш-
лаб қўйган “уддабуронлар” ҳам кўплиги-
ни таъкидлади. Айнан шу масала мени 

бир неча йиллардан буён қийнаб келаёт-
ганди ва янги лойиҳаларимизни амалга 
ошира олмаётгандик. Гап шундаки, кор-
хонамиз фаолиятини кенгайтириш мақ-
садида қурилиш учун ерга эҳтиёжимиз 
бор. Аммо ерни аукциондан сотиб олсак, 
маблағини тўлиқ тўласак, кейинги жа-
раёнларни давом эттириш учун қийналиб 
қолишимизни ўйлаб, бу ишга қўл урмай 
тургандик. Мулоқотда бу масалага ҳам 
алоҳида тўхталиб ўтилди. Хусусан, Пре-
зидентимиз энди тадбиркор аукциондан 
ер сотиб олганда унга қўшилган қиймат 
солиғи ҳисоблаш бекор қилинишини таъ-
кидлади. Шунингдек, Тошкент шаҳри ва 
вилоят марказларида сотилган ер бўйича 
харид суммасини уч йилгача, қолган ҳу-
дудларда беш йилгача, 4- ва 5-тоифа ту-
манлар учун эса ўн йилгача бўлиб-бўлиб 
тўлашга рухсат берилди. Қолаверса, тад-
биркорлар дарҳол тўлов қиламан деса, 20 
фоизгача чегирма берилиши ҳам айтилди.

Тадбиркорларга берилган янги қулай-
ликлардан жуда хурсанд бўлдим. Энди 
корхонамиз фаолиятини ривожланти-
риш, тўхтаб турган янги лойиҳалари-
мизни амалга оширишга имкон туғилди. 
Муҳими, ушбу имтиёзлардан самарали 
фойдаланиб, янги иш ўринлари ярати-
шимиз, бизга бўлган юксак ишончни оқ-
лашимиз зарур. 

замон билан ҳамнафас тадбиркорлари шаъни-
га битилгандек. Ўзим мисолимда айтадиган 
бўлсам, энди бизнинг Жаматак маҳалласидан 
одамлар аввалгидек хорижга ишга кетмаяпти. 
Тадбиркорлар сафи ортган. Шу ерда ишлаб, 
яхшигина даромад кўряпти. Ишчиларимизнинг 
аксар қисми расмий рўйхатдан ўтган, корхона 
улар учун солиқ тўлайди. 30 га яқин хотин-қиз 
касаначилик асосида меҳнат қиляпти. Тикувчи-

ларнинг 20 га яқини эса “Аёллар дафтари” рўй-
хатига киритилган. 

Меҳнат қилган элда азиз. Аҳоли бандлигига, 
саноат ривожига оз бўлса-да ҳисса қўшаётган 
тадбиркорнинг фаолияти муносиб рағбатланти-
рилиб,  “Фаол тадбиркор” кўкрак нишони билан 
тақдирланди.

— Тадбиркор уйғоқ ва замон билан ҳамна-
фас бўлиши керак, — дея сўзида давом этади 
 Қурбонали ака. — Нукус шаҳрида Президенти-
мизнинг тадбиркорлар билан навбатдаги очиқ 
мулоқотида юртимизнинг барча ҳудудларидан 

кўплаб тадбиркор ва инвесторлар тўпланиб, дав-
лат раҳбари билан самимий мулоқот қилди. Мен 
Денов туманидаги ҳудудий студиядан қатнаш-
дим. Энди қаранг, Нукус мамлакатимизнинг энг 
шимолидаги йирик шаҳар. Денов эса мамлакат 
жанубидаги энг йирик аҳоли манзили. Мана шу 
бир минг икки юз километр оралиғида иш олиб 
бораётган минглаб тадбиркорларнинг умумий 
муаммолари Президентимиз томонидан бирма-
бир таъкидланиб, масъулларга ечим топиш, иш-
билармонга янада кенг шароит яратиш ҳақидаги 
топшириқлари таҳсинга сазовор. “Фаол тадбир-
кор” кўкрак нишони билан тақдирланишим ҳая-
жони босилмай туриб, Нукусдаги мулоқотда дав-
латимиз раҳбарининг янги-янги марралар учун 
руҳлантириши ҳали юрт тараққиёти учун кўп 
ишлар қилишга ундаяпти. 

Кузатяпмиз, мамлакатимизда тадбиркорлик ва 
ишбилармонлик соҳасига мутлақо янги муҳит, 
янги нафас ва янгича қарашлар кириб келяпти. 
Бунинг натижасида нафақат йирик шаҳарларда, 
аҳоли гавжум масканларида, балки энг чекка 
манзилларда ҳам саноат жадаллик билан ривож-
ланиб боряпти. Деновлик тадбиркорнинг самара-
ли фаолияти эса фикримиз тасдиғи. 

Сарвар ТЎРАЕВ,
“Янги Ўзбекистон” мухбири 

Мамлакатимизда тадбиркорлик 
йўналиши том маънода янги бир 
босқичга кўтарилди. Натижада 
бизнес ташкил этиб, оиласи, маҳалла 
ва юрт фаровонлигига муносиб 
ҳисса қўшаётган тадбиркорлар сафи 
тобора кенгайиб бормоқда. Деновлик 
Қурбонали Казаков ҳам кейинги 
йилларда яратилган ана шундай 
шароитлардан унумли фойдаланиб, 
“Қурбонали текстиль” оилавий 
корхонаси фаолиятини йўлга қўйди. 
Корхонада автомобиль ўриндиғи 
учун қопламалар тикилади.  

ЮРТИМИЗНИ 
ДУНЁГА ТАНИТИШ 

БУРЧИМИЗ

ТАДБИРКОРЛИК 
ХАЛҚ ОРАСИДА ОММАЛАШАЁТГАН 

КАТТА ТАРМОҚҚА АЙЛАНЯПТИ

ЗАМОН БИЛАН ¥АМНАФАС 
ИШЛАГАН ЮТ£АЗМАЙДИ

Давлатимиз раҳбари бундай 
рақамлар 33 йиллик тарихимизда 

бўлмаганини эътироф этган ҳолда, 
тадбиркорлар билан очиқ мулоқотда 

бешта йўналишда, хусусан, кичик ва 
ўрта бизнес учун молиявий ресурсларни 

кўпайтириш, бизнесни инфратузилма, ер ва 
энергия билан таъминлаш, ички бозорда тенг 

рақобат муҳитини яратиш, ташқи бозорларга 
чиқиш имкониятини кенгайтириш, хизматлар 

соҳасини такомиллаштириш, бизнес учун тўсиқ ва 
ғовларни янада қисқартириш каби янги ташаббусларни 

илгари сурди.

Гулруҳ АЪЗАМОВА,
Олий Мажлис Қонунчилик 

палатаси депутати

шароити шаклланиб, Ўзбекистон ишбилар-
монлар юртига айланиб бораётгани Прези-
дентимиз томонидан ижобий баҳоланди.

Жумладан, шу йилнинг ўзида тадбиркор-
ларнинг товар айланмаси ўтган йилдагига 
нисбатан 25 фоиз ошиб, 986 триллион сўмга 
етди. Йиллик айланмаси 10 миллиард сўмдан 
100 миллиард сўмгача бўлган ўрта корхона-
лар 2 карра кўпайди. Айланмаси 100 мил-
лиард сўмдан ортиқ йирик корхоналар эса  
2 минг 200 тадан ошди. Солиқ, банк, молия, 
бутун иқтисодиёт комплекси “маҳаллабай” ва 
“мижозбай” ишлаётгани натижасида олдин 
зарар билан ишлаган 16 минг корхона ярим 
йилда 6,5 триллион сўм фойдага чиқди.

Бугунги кунда 100 дан ортиқ ишчи-
си бор корхоналар 3 мингга яқинлашиб, 

улардаги иш ўрни бир йилда 440 мингтага 
 кўпайди. Хусусий секторда 5 миллион сўм-
дан кўп маош оладиган ишчилар 1 миллион-
дан ошди. 

Қўшни давлатлар билан алоқалар мисли 
кўрилмаган даражага чиқди. Ўзбекистон ма-
ҳаллий корхоналар учун ҳам, чет эл компа-
ниялари учун ҳам катта бозорга, минтақадаги 
саноат хабига айланиб улгурди.

Яқинда мамлакатимиз ялпи ички маҳсу-
лоти илк бор 100 миллиард доллардан ошди. 
Жорий йил олти ойда тўғридан тўғри хори-
жий инвестиция ҳажми ўтган йилдагига нис-
батан 2 карра ўсиб, 14 миллиард долларга 
етди. 

Давлатимиз раҳбари бундай рақамлар  
33 йиллик тарихимизда бўлмаганини эъти-
роф этган ҳолда, тадбиркорлар билан очиқ 
мулоқотда бешта йўналишда, хусусан, кичик 
ва ўрта бизнес учун молиявий ресурсларни 
кўпайтириш, бизнесни инфратузилма, ер ва 
энергия билан таъминлаш, ички бозорда тенг 
рақобат муҳитини яратиш, ташқи бозорларга 
чиқиш имкониятини кенгайтириш, хизматлар 
соҳасини такомиллаштириш, бизнес учун тў-
сиқ ва ғовларни янада қисқартириш каби янги 
ташаббусларни илгари сурди.

Албатта, бу ташаббуслар давлат орган-
лари, ижро ҳокимияти ҳамда тадбиркорлар-
дан катта масъулият талаб қилади. “Тадбир-
кор — элга мададкор” нақлини ҳаммамиз 
биламиз. Лекин шундай катта масъулиятни 
зиммасига олган тадбиркорнинг ўзига ким 
мададкор? Президентимиз таъкидлагани-
дек, агар қайси ҳоким ўз ҳудудининг гул-
лаб-яшнаб, тараққий топишини истаса, ав-
вало, тадбиркор ва яна бир бор тадбиркорга 
чинакам мададкор бўлиши керак. Ҳар бир 
тадбиркор ва ишбилармоннинг ортида Пре-
зидент турибди!

Ҳақиқатан, ишбилармон доира вакилла-
ри бу кунни интизорлик билан кутган эди. 
Давлатимиз раҳбари уларнинг фаол таклиф 
ва ташаббусларини катта ишонч, умид ва қи-
зиқиш билан тинглади. Зеро, тадбиркорларга 
Президентимизнинг ишончи қанчалик зарур 
ва аҳамиятли бўлса, давлат раҳбарига ҳам 
бугунги глобаллашув даврида, жадаллашаёт-
ган ислоҳотлар жараёнида, янги Ўзбекистон 
тараққиётида уларнинг елкадош, юрт ривожи 
йўлида ватанпарвар бўлиши шунчалик му-
ҳимдир.

“

Муносабат

Бошланиши 1-бетда

Ёшларга оид давлат сиёсати — амалда

2024 йил 23 август, 169-сон

Бир пайтлар Олимпиадада ғолиб чиқиш мисоли эришиб бўлмас чўққи эди. 
Президентимиз томонидан “Париж — 2024” мусобақаларида кучли 15 таликка кириш вазифаси 
қўйилганда ҳам кўпчиликда шубҳа бўлганди.  Бу биз учун катта вазифа эди. Уни бажаришни эса 

барчамиз бурч сифатида қабул қилдик ва ушбу вазифа уддаланди.

— Парижда қўлга киритилган тарихий 
натижа барчамизга фахр ва ифтихор ба-
ғишламоқда. Биз бунга ўзимиз кўрган то-
мондан баҳо беряпмиз, яъни дунё бўйича 13-
ўрин, мамлакатимиз тарихидаги энг яхши 
натижа. Энди биз билмаган рекордлар ҳа-
қида ўртоқлашсангиз.

— Ҳақиқатан, бу йилги ёзги Олимпиада 
олдингиларидан кескин фарқ қилади. Сабаби, 

бунгача бўлган энг яхши кўрсаткич билан, 
яъни спортнинг 19  йўналиши бўйича 75 та 
лицензияни қўлга киритиб, 90 спортчимиз 
иштирок этгани қувонарли. Яна бир жиҳати, 
бу Олимпиада тарихида илк маротаба футбол, 
камондан ўқ отиш, сувга сакраш ва аёллар ку-
раши бўйича спортчиларимиз қатнашди.

Бу йилги иштирок орқали дунёга Ўз-
бекистонда гендер тенгликнинг амалдаги 
кучини ҳам кўрсатдик, дея оламиз. Мисол 
учун, биринчи маротаба дзюдо бўйича 13 
лицензия қўлга киритилган бўлса, бу йўна-
лишда 5 аёл спортчи қатнашди. Бокс бўйича 
турли вазн тоифаларида 4 спортчи қиз иш-
тирок этиши ҳам шундан далолат. Умумий 
қилиб айтганда, 90 спортчидан 32 нафари 
аёл эди. 

Бу Халқаро Олимпия қўмитаси томо-
нидан илгари сурилаётган гендер тенглик 
талабларига мос. Асосийси, мамлакатимиз-
да аёллар спортига эътиборнинг ўзига хос 
натижаси. Ана шу алоҳида эътибор ортидан 
улар юртимиз шарафини муносиб ҳимоя 
қилди. Буни Диёра Келдиёрова, Светлана 
Осипова қўлга киритган медаллар ва бошқа 
аёл спортчилар эришган натижалар яққол 
тасдиқлайди. Бунга қадар фақат 2008 йил 
Пекинда ўтказилган ёзги Олимпиадада Ека-
терина Хилько медаль қўлга киритган эди. 

Яна уч спортчимиз икки карра Олим-
пиада чемпиони бўлгани ҳам қувонарли. 
Бундан ташқари, кўплаб спортчиларимиз ўз 
 кўрсаткичларини янгилади. Бу эса кейинги 
Олимпиадаларда медалларни қўлга киритиш 
учун умид беради.

— Нима деб ўйлайсиз, биз бундан 
ҳам яхши натижани қўлга кирита 
 олармидик?

— Спортчиларимизнинг умумий ютуқ-
ларидан келиб чиқсак, режамизни тўқсон 
фоизга амалга оширдик. Олимпиадада 
чемпион бўлишга ҳар бир спортчи инти-
лади ва шунга яраша тайёргарлик кўради. 

Бу ергача етиб келишнинг ўзи ҳам аслида, 
ғалаба. Ҳеч бир спортчи майдонга мағлуб 
бўламан, ютқазаман деб тушмайди. Баъ-
зан омад, баъзан эса тажриба етишмайди.

Албатта, биз медаль олишини умид қил-
ган ва буни уддалашга яқин келган спорт-
чилар бор эди. Таэквандо бўйича Озода Со-
биржонова ва яна бошқа қатор спортчилар, 
айниқса, медалга яқин келди.

— Давлатимиз раҳбари Токио Олимпиа-
дасида иштирок этган спортчилар, улар-
нинг ота-оналари ва мураббийлари билан 
учрашувда “Мақсад аниқ қўйилса, натижа, 
албатта, бўлади”, деганди. Бугун бу нати-
жани қайсидир маънода қўлга киритдик. 
Сиз Парижгача бўлган тайёргарлик жа-
раёнида бошидан охиригача бевосита иш-
тирок этдингиз.  Айтинг-чи, мусобақага 
тайёргарлик жараёнида қандайдир қийин-
чиликлар бўлдими?

— Авваламбор, бир жиҳатни таъкидлаб 
ўтиш керак. Ҳамма ерда ҳам спортга давлат 
раҳбари даражасида эътибор қаратилмайди. 
Бизнинг катта ютуғимиз шуки, Президентимиз 
бевосита спортга қизиқиб, уни тушуниб, ҳар бир 
майда деталларигача эътибор беради. Йилда бир 
неча маротаба барча соҳа вакиллари билан учра-
шиб, муаммоларини ўрганади. Айниқса, кейин-
ги йилларда спортни ривожлантириш борасида 
бир қанча фармон ва қарорлар имзоланди. Ҳар 
бир спорт турини алоҳида ривожлантириш учун 
махсус дастур тасдиқланди. Ҳеч бир давлатда 
бунақа тажриба кузатилмаган.

Токиодан сўнг Париж Олимпиадасига тай-
ёрланиш учун махсус дастур ишлаб чиқилди ва 
Президент қарори билан тасдиқланди. Бу дас-
турда соҳа учун керак бўлган барча масалалар 
ўртага ташланган ва ҳал қилиб берилган. Рес-
публика комиссияси шакллантирилиб, у кун-
далик равишда кўтарилган масалаларни ҳам 
ҳал қилиб борди. Бизнинг ютуғимиз, аввало, 
шунда деб ўйлайман. Чунки биз бугунги кун-
да ривожланган давлатлар спортчилари билан 
бир қаторда тайёргарлик кўришга эришдик. 
Спортчилар учун мунтазам ўқув-машғулот 
йиғинлари ташкил қилдик. Спортчиларимиз 
халқаро стандартларга жавоб берадиган спорт 
жиҳозлари билан ўз вақтида таъминланди. 
Яратилган шароит ва имкониятлардан келиб 
чиқиб муносиб тайёрланишга эришди.

Биз спорт тиббиётига алоҳида эъти-
бор бердик. Тайёрланиш босқичида спорт 

 диетологияси, психологияси ва бошқа йўна-
лишлар бўйича мутахассислар спортчилар 
билан алоҳида ишлади. Спортчиларни тайёр-
лайдиган мураббийларга ҳар ойда тўлаб бори-
ладиган стипендиялар жорий қилинган. Яъни 
спортчилар фақат спорт билан шуғулланиб, 
ижтимоий масалаларга ортиқча вақт сарфла-

маслиги учун уларга барча шароитлар яратил-
ди. Ўз навбатида, спортчиларимиз халқаро му-
собақаларда муваффақиятли қатнашиб, керак 
бўлган лицензион рейтинг балларини жам-
лаб борди. Буларнинг барчаси Олимпиадага 
тай ёрланиш жараёнида режа асосида амалга 
оширилган ишлар. Бунинг мантиқий якуни 
эса Олимпиадада иштирок этиш учун лицен-
зияларни қўлга киритиш бўлди.

Бир пайтлар Олимпиадада ғолиб чиқиш 
мисоли эришиб бўлмас чўққи эди. Президен-
тимиз томонидан “Париж — 2024” мусоба-
қаларида кучли 15 таликка кириш вазифаси 
қўйилганда ҳам кўпчиликда шубҳа бўлганди. 

Бу биз учун катта вазифа эди. Уни бажа-
ришни эса барчамиз бурч сифатида қабул 
қилдик ва ушбу вазифа уддаланди.

— Олдинги Олимпиадаларда бошқалар қа-
тори қўшни давлатлар спортчилари билан 
ўзаро рақобатга ўхшаган муҳит шаклланган. 
Парижда бунинг акси ўлароқ жипсликни 
намоён этишди. Бу жиҳат Президентимиз-
нинг минтақа давлатлари билан яхши қўш-
ничилик алоқаларини ўрнатиш борасидаги 
саъй-ҳаракатларининг спортдаги акси бўл-
ди, деб ўйлаймиз. Сиз бу жараёнга бевосита 
гувоҳ бўлдингиз. Тўғрими? 

— Ҳақиқатан, Токио ёки Риода ўтган Олим-
пиадаларда қўшни давлатлар билан ўзаро ра-
қобатга ўхшаган тушуниб бўлмас вазиятларга 
гувоҳ бўлгандик. Спортчилар медаль олса, 
қўшни давлат вакиллари ғайирлик билан қара-
ган ҳоллар бўлгани рост. Сўнгги пайтларда бу 
каби қарашлар умуман, бошқа томонга ўзгарди. 
Париждаги Олимпиадада бизнинг спортчилар 
финалга чиққан ҳолатларда қўшни давлатлар 
спорт вазирлари ва бошқа давлат арбоблари 
ҳам биз билан елкама-елка туриб, спортчила-
римизни қўллаб-қувватлади. Биз ҳам уларнинг 
спортчиларини қўлладик. Аҳамият берган бўл-
сангиз, финал босқичларида Марказий Осиё 
давлатлари байроқлари ёнма-ён туриб, минтақа 
бутунлиги, бирлиги, жипслашганини кўрсатди.

Бунинг замирида Президентимиз томо-
нидан 2016 йилдан бошлаб илгари сурил-
ган устувор вазифалардан бири — қўшни 
давлатлар билан муносабатларни яхшилаш 
тамойили мужассам. Бу ерда жуда катта ғоя 
ётибди, давлатимиз раҳбари бошлаган та-
шаббус спорт соҳасида ҳам аксини топди. 
Буни бизнинг мураббийимиз қирғизистон-
лик боксчининг финалгача бўлган жанглари-
да ҳамроҳлик қилганида ҳам кўрсак бўлади.

— Қўшни давлатларнинг бир-бирини 
қўллаб-қувватлаши, адашмасам, бутун 
дунёда камдан-кам кузатиладиган ҳодиса. 
Жараёнга бутун дунё ҳавас қилди. Умуман 
олганда, Марказий Осиёда яхлит руҳ пайдо 
бўлди, шундай эмасми?

— Албатта, ҳеч бир минтақадаги қўшни-
лар орасида бу каби ҳолат кузатилмади. Ўзбе-
кистон мураббийси ўша вазнда ўз спортчиси 
бўла туриб, қирғизистонлик боксчини фи-
налгача тайёрлаб боргани алоҳида эътирофга 
лойиқ. Бу минтақада спортни жипслик билан 
ривожлантиришни янги босқичга олиб чи-
қишга хизмат қилади.

— Олимпия ўйинлари якунланганидан 
кейин бир оз кўнгилга оғир ботадиган ҳо-
латлар бўлди, назаримда. Масалан, Ба-
ҳодир Жалоловнинг профессионал боксчи 
бўла туриб, ҳаваскор боксда қатнашганини 
баъзи ОАВлар танқид қилди.

— Шахсан бу фикрларга қўшилмайман. 
Сабаби, Баҳодир бугун пайдо бўлиб қолга-
ни йўқ. У олдинги Олимпиадада ҳам ҳавас-
кор боксчи сифатида иштирок этиб келган. 

 Аввалги қоидалар бўйича профессионал 
боксда иштирок этган спортчи ҳаваскор бокс-
да қатнашиши мумкин эмасди. Ҳозир бундай 
эмас. Тегишли ўзгаришлар бўлди.

Шу ўринда бир гап: профессионал боксда 
иштирок этиб, яна ҳаваскор боксга қайтиш 
осон эмас. Чунки ҳаваскор барча имконияти-
ни учта раундга тенг тақсимлаши керак бўл-
са, профессионал боксчи 12 раунд давомида 
жанг қилади. Ҳаваскор боксдан профессио-
налга бирданига ўтиб кетиш осон эмас. Ба-
ҳодирда маҳорат бор экан, бу йўналишда ҳам 
ажойиб натижага эришди.

Шу маънода, унинг бу йилги иштироки ку-
тилган эди. Баҳодирни ўзбек халқи жуда яхши 
кўради. Барчамиз учун унинг Олимпиадада  
қўлга киритган олтин медали жуда қадрли. 

— Бу Баҳодирнинг Олимпиададаги сўнг-
ги иштироки бўлди. Унинг ўрнини босади-
ган, натижаларини такрорлашга қодир 
спортчилар тайёрланяптими?

— Бир неча кун аввал бокс федерациясида 
шу ҳақда гаплашдик. Албатта, яна бир Баҳо-
дир Жалолов бир кунда етишиб чиқмайди. 
Лекин захирада ёш, умидли, унинг ўрнини 
босадиган муносиб спортчиларимиз бор.

Зеро, ютуқларимиз бир маротабалик ёки 
тасодифий эмас. Ҳаммаси тизимли. Сўнгги 

пайтларда Осиё мусобақалари, халқаро турнир-
лар, Олимпия ўйинларида ҳам боксчиларимиз 
кўрсатаётган натижалар бизда бокс тизимли 
ривожланаётганини яққол кўрсатиб турибди.

— Баъзи манбаларда бокс кейинги Олим-
пиада дастуридан олиб ташланиши ҳақи-
да ҳар хил гап-сўзлар тарқаляпти.

— Ҳали бокс Олимпия ўйинларидан чиқиб 
кетади, деган аниқ хабар йўқ. Халқаро Олим-
пия қўмитаси томонидан янги ташкилот тан 
олинса ва унга ишонч билдирилса, албатта, 
бокс давом этади. Зеро, бокс Олимпиаданинг 
ўзига хос асосий спорт турларидан биридир. 
Чунки баъзи спорт турлари икки ёки уч кунда 
тугаса, бокс нуфузли мусобақанинг бошидан 
охирига қадар давом этади.

— Агар дастурдан чиқарилган тақдир-
да ҳам бокснинг ўрнини босадиган бошқа 
спорт турлари бўйича спортчиларимиз 
етишиб келяптими?

— Албатта, биз Париж Олимпиадасидан 
сўнг нафақат ютуқларимиз, балки хато ва 
камчиликларимизни ҳам таҳлил қиламиз. Бу 
борада вазирлик билан ишлаяпмиз. Натижа-
ларга қараб, кейинги Олимпиадага тайёргар-
лик кўриладиган спорт турлари географияси-
ни ҳам кенгайтирамиз.

Бу ўринда жамоавий спорт турлари, су-
зиш, енгил атлетикага алоҳида эътибор қара-
тамиз. Чунки бу спорт турларида йўналишлар 
кўп бўлиши сабабли медаль қўлга киритиш 
имкони катта. Шу боис, бокс Олимпиада дас-
туридан чиқарилса ҳам унинг ўрнини боса-
диган турларни кенгайтирамиз.

— Париж Олимпиадасида биринчи бор 
жамоавий спорт тури — футбол бўйи-
ча қатнашдик. Кейингиларида жамоавий 
спорт турлари билан иштирок этишга 
қандай тайёргарлик кўриляпти?

— Жамоавий спорт турларида натижа 
кўрсатиш асосий вазифаларимиздан бири. 
Қолаверса, бу давлатимиз раҳбари томонидан 
ҳам алоҳида таъкидлаб келинади.

Ҳақиқатан, Олимпиадада жамоавий спорт 
тури билан иштирок этиш шарафли. Бизда бу-
нинг учун ҳамма имконият етарли. Биз Олим-
пиадага тайёргарлик кўриш даврида андоза 
сифатида миллионлар ўйини — футбол билан 
ишлашни бошладик. Бу борада хориж тажри-
басини ўргандик. Спорт вазирлиги, Ўзбекистон 
футбол ассоциацияси ва соҳа мутахассислари 
билан фикрлашиб, “Олимпик” жамоасини таш-
кил этдик. Жамоа йил давомида мунтазам ўйин 
амалиётига эга бўлиб, улкан тажриба оширди.

Бунда бир жамоа сифатида ягона тактика 
асосида тайёргарлик кўриш асосий мезон бўлди 
ва ўз натижасини берди. Футболчиларимиз ёш 
бўлишига қарамай, 2022 йил Тошкентда бўлиб 
ўтган U-23 Осиё кубогида ва жорий йил тенг-
қурлари орасида Доҳа мезбонлик қилган айни 
шу ёшдаги мусобақанинг финалига қадар етиб 
боришди ва кумуш медалларига эга чиқишди.  

Ханчжоу — 2022 ёзги Осиё ўйинларида эса 
бронза медали қўлга киритилди. Олимпиадада 
кучли 16 таликка кириш, футболи ривожланган 
давлатлар қаторида иштирок этиш, биринчи 
ўйинда амалдаги чемпион жамоа билан тенгма-
тенг ўйнаш кейинги мусобақаларда натижага 
эришишимизга умид уйғотди. 

Албатта, бизда гандбол, волейбол ҳам ри-
вожланяпти. Уларда ўсиб келаётган умидли 
ёшлар жуда кўп. Энди футболдаги андозани 
бошқа жамоавий спорт турларига ҳам татбиқ 
этиб, кейинги Олимпия ўйинларида натижага 
эришишимиз мумкин.

2025 йилда Тошкентда илк бор катта спорт 
мусобақаси — ёшлар ўртасидаги ёзги Осиё 
ўйинлари бўлиб ўтади. Бунга жамоавий спорт 
турлари бўйича ҳам тайёргарлик кўриляпти. 
Келажакда уларни Олимпиада спортчилари 
сафида кўришимиз мумкин деб умид қиламиз. 

— Паралимпия баъзан эътибордан чет-
роқда қолгандай бўлади. Бироқ бу ҳам ўзига хос 
мусобақа. Спорт ихлосмандларига завқ, шу-
куҳ беради. Паралимпиячи спортчиларимиз-
нинг тайёргарлиги ҳақида айтиб ўтсангиз.

— Ўзбекистонда паралимпиячиларга ҳам 
Олимпиадачиларимиз каби бир хил имко-
ният яратилган. Қўлга киритган лицензияла-
ри учун тўланадиган маблағлар, бериладиган 
мукофотлари ҳам бир хил. Бу жуда муҳим 
омил. Кези келса, паралимпиячилардаги ма-
тонат, куч, улардаги иштиёқ, ғайрат олимпия-
чиларда топилмайди.

Имконияти чекланган шахслар спорт ор-
қали натижалар кўрсатиб, давлатимиз байро-
ғини баланд кўтариши мумкин. Совға-салом-
лар билан оила аъзоларини хурсанд қилиши 
жуда қувонарли. Спортга киргунча муддатда 
улар ўзларини ноқулай ҳис қилган бўлса, ав-
томобиль, уй-жой билан ота-онасини хурсанд 
қилганида қанчалар севинганини ўз кўзим 
билан кўрганман. Насиб қилса, бу гал ҳам 
яхши натижаларни кўрсатишади.

— Бир-икки кун аввал интернет нашр-
ларидан давлатимиз раҳбари ташаббуси 
билан бунёд этилаётган Олимпия шаҳар-
часидаги қурилиш ишлари билан танишга-
нингиздан хабардор бўлдик. Шу ҳақда ҳам 
айтиб ўтсангиз.

— Биласизми, ҳар гал шу ерга борганимда 
менда ғурур ҳисси уйғонади. Чунки биз кўп 
мусобақаларда, ҳатто Парижда ҳам бу каби 
ягона комплексни кўрмадик. Бунақа Олимпия 
шаҳарчаси саноқли давлатларда бўлса керак.

Сув спорт турлари, енгил атлетика, вело  спорт 
турларини ривожлантиришга керак бўладиган 
инвентарлар билан халқаро андозаларга мос ке-
ладиган яхлит бир мажмуа қурилиши жуда катта 
ютуқ, албатта. Қайси бир чет эллик келиб ўрган-
масин, ўз таассуротини бўлишяпти. 

Қувонарлиси, бу фақат ўйинлар учун 
қурилмаяпти. Мажмуадан келажакда спорт-
чиларни тайёрлашда ягона кластер сифа-
тида фойдаланилади.  Амалиёт ва назария 
бирлашади. Ташкил этиладиган Олимпия 
академияси, барча спорт турлари бўйича фе-
дерациялар, олий маҳорат мактаблари жам 
бўлади. Барча назарий билимларни олган 
спортчиларимиз — миллий терма жамоа 
 аъзолари машғулотларни бирга ўтказиб, йи-
рик мусобақаларга тайёргарлик кўради.

Ўйлаймизки, бу шаҳарча фойдаланишга 
топширилганидан кейин Олимпия ўйинлари-
га ҳар томонлама пухта ва тўғри тайёргарлик 
кўриш учун ажойиб платформа бўлади.

Абу Бакир ЎРОЗОВ 
суҳбатлашди. 

QR-KOD ОРҚАЛИ ВИДЕОГА ЎТИНГ.

МА£САД Т¡¢РИ £¡ЙИЛСА, 
АЛБАТТА, НАТИЖА Б¡ЛАДИ

БИР Б¡ЛСАК — ЯГОНА ХАЛ£МИЗ, БИРЛАШСАК — ВАТАНМИЗ!

Спортчиларимиз тўрт йилликнинг 
энг нуфузли мусобақасида ўз рекордини 
янгилади. Мусобақада эришилган 
натижанинг тарихийлиги шундаки, 
мамлакатимиз спортчилари
“Париж — 2024” Олимпиадасида дунё 
бўйича 13-, Осиёда 4-, МДҲ, Марказий 
Осиё, туркий, мусулмон давлатлар 
орасида 1-ўринни қўлга киритди.

Бир жиҳатни таъкидлаб ўтиш керак. Ҳамма ерда 
ҳам спортга давлат раҳбари даражасида эътибор 
қаратилмайди. Бизнинг катта ютуғимиз шуки, 
Президентимиз бевосита спортга қизиқиб, уни тушуниб, 
ҳар бир майда деталларигача эътибор беради. Йилда бир 
неча маротаба барча соҳа вакиллари билан учрашиб, 
муаммоларини ўрганади. Айниқса, кейинги йилларда 
спортни ривожлантириш борасида бир қанча фармон 
ва қарорлар имзоланди. Ҳар бир спорт турини алоҳида 
ривожлантириш учун махсус дастур тасдиқланди. Ҳеч бир 
давлатда бунақа тажриба кузатилмаган.

“

“



“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 2856

41126 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Лутфулла Сувонов
Мусаҳҳиҳ: Насиба Абдуллаева
Дизайнер: Хуршид Абдуллаев

ГАЗЕТАДАГИ МАТЕРИАЛЛАРНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

МЕЗОН6
2024 йил 23 август, 169-сон

“Ўзбекистон ҳукумати томонидан қурилиб, Фузулий шаҳрига ҳадя қилинган мактаб биноси фақат 
фузулийликларга эмас, балки бутун озарбайжон халқига улкан далда бўлди. Қайтадан оёққа 

туришнинг, вайронага айланган шаҳарни тиклашнинг ўзи бўлмас экан. Энг оғир кунларимизда 
ўзбек халқи биринчи бўлиб дўстлик қўлини, меҳрини узатди”.

yuz.uznews yuz_official

Кейинги манзилимиз Лочин шаҳри эди. 
Қирлар, адирлар, қуюқ дарахтлар бағрида-
ги шаҳар ниҳоятда сўлим ва кўркам. Улкан 
дарахтлар қуршовидаги 2-мактаб биноси 
машиналар ўтаётган йўлдан ҳатто кўрин-
майди ҳам. Илм масканида бизга очиқ 
чеҳра билан пешвоз чиқишди. Меҳмонлар 
Ўзбекистондан эканини эшитиб, яқин ат-
рофдаги ўқувчиларнинг ота-оналари ҳам 
келибди. Мактаб ўқувчилари эса биз, меҳ-
монлар учун чиройли қўшиқ ва рақслардан 
иборат дастур тайёрлабди. 

— Ўзбекистонни улуғ муҳаббат би-
лан севамиз, — дейди мактаб директори 
Севинчхоним Жабборова. — 30 йиллик 
урушнинг уқубатли кунларида олижаноб 
ўзбек халқининг ҳамдардлигини ҳамиша 
ҳис қилганмиз. Ўзбекистон ҳукумати то-
монидан қурилиб, Фузулий шаҳрига ҳадя 
қилинган мактаб биноси фақат фузулий-
ликларга эмас, балки бутун озарбайжон 
халқига улкан далда бўлди. Қайтадан оёқ-
қа туришнинг, вайронага айланган шаҳар-
ни тиклашнинг ўзи бўлмас экан. Энг оғир 
кунларимизда ўзбек халқи биринчи бўлиб 
дўстлик қўлини, меҳрини узатди. Биз ўқув-
чиларимизни бир неча марта Мирзо Улуғ-
бек номидаги мактабга олиб бордик. Ўз-
бекистон Президентининг олий ҳиммати 
фарзандларимиз учун ибрат мактабидир. 

Икки йил муқаддам Озарбайжондаги 
“Зиёли ўчоғи” халқаро адабий уюшмаси би-
лан танишган эдик. Ўшанда ниҳоятда сокин 
Боку шаҳри, тепасида чағалайлар чарх урма-
са-да, кумушранг мавжлари билан ўзига ром 
қилган Каспий денгизи, болалигимда кезга-
ним кўҳна Регистоннинг жин кўчаларини эс-
латадиган Ичкери шаҳар жуда катта таассу-
рот қолдирган эди. Шунинг учун ҳам бу йил 
баҳорнинг бошларида Озарбайжон давлат 
педагогика университетида бўладиган халқа-
ро анжуманга таклиф қилишгач, саломатли-
гим бир оз ёмонлашган бўлса ҳам боришга 
қарор қилдим. Сабаби ўша кунлари Бокуда 
Ўзбекистон Қаҳрамони, халқ шоири Эркин 

Эртаси куни тонгда аъло кайфиятда азим 
тоғлар ўлкаси томон йўлга чиқдик. Мирзо 
Улуғбек номидаги мактабга тезроқ етиш мақ-
садида қирлар ортидан мўралашга ҳозирлик 
кўраётган қуёш чиқишини орзиқиб кутардим.

— Тоғли Қорабоғдаги бу мўъжаз шаҳарга 
1959 йили улуғ озарбайжон шоири Фузулий 
номи берилган. Урушгача шаҳарда 17 минг-
дан зиёд одам яшарди. Тоғлар бағридаги сў-
лим маскан 1993-2020 йилларда уруш ва ўт 
ичида қолди. Одамлар шаҳарни тарк этди. 
Уйлар, масжидлар, ҳатто қабристонлар вай-
ронага айлантирилди. Улуғ шоир ҳайкалига 
ҳам шикаст етказилди. 2020 йил 17 октябрда 
шаҳар тўлиқ озод этилди. Одамлар бирин-ке-
тин киндик қони томган қадрдон гўшага қай-
та бошлади, — дейди “Зияли ўчоғи” халқаро 
адабий уюшмаси раҳбари, халқаро анжуман-
лар ташкилотчиси Илоҳа хоним жилмайиб.

Бугун шаҳарда 4 мингга яқин киши яшай-
ди. Урушдан кейин кўп қаватли уйлар, по-
ликлиника ва дўконлар қурилди. Ўзбекис-
тон ҳукумати биринчилардан бўлиб ёрдамга 
ошиқди. Фузулийликларга 960 ўринли замо-
навий мактаб биноси қуриб берилди. Бор-
ганда ўзингиз кўрасиз, фузулийликларнинг 
ўзбек халқига, Ўзбекистонга муҳаббати жуда 
юксак. Туғишган жигарларидек яхши кўри-
шади. 

Тоғли Қорабоққа келгунимча уруш фо-
жиаларини фақат китоблар ва фильмлар 
орқали билардим. Урушнинг ҳақиқий даҳ-
шатларига биринчи марта Тоғли Қорабоғда 
дуч келдим. Осмонга туташ пурвиқор тоғлар 
салобат тўкиб турибди, табиат гўзал. Лекин 
атрофни кузатиб, завқланишга кучим етма-
ди. Тинч замонда табиат гўзалликларига доғ 

Иродахон бир йиғлаб, бир кулиб гапирар 
экан, олисдан Ўзбекистон байроғи кўринди. 
Юрагимиз ҳапқириб кетди, икки кунда она 
юртимизни қанчалар соғинганимизни ҳис 
қилдик. Бу — Фузулий шаҳридаги Мирзо 
Улуғбек номидаги мактаб. Озарбайжон бай-
роғи ёнида мағрур ҳилпираётган Ўзбекис-
тон байроғи биз учун Ватан тимсоли эди. 
Мактабнинг номи ҳам озар, ҳам ўзбек ти-
лида ёзилганини кўриб, кўзимизга беихтиёр 
ёш келди. Биз бугун бу қутлуғ масканда 
таълим олаётган болалар орасидан орзулари 
осмонларга туташган фалакиётшунослар, 
олимлар, ижодкорлар, энг асосийси, ҳақи-
қий ватанпарварлар, фидойилар чиқишига 
ишонамиз.

Пештоқида Ўзбекистон байроғи ҳилпи-
раб турган Мирзо Улуғбек номидаги мактаб 
даҳшатли уруш қирғинларини бошдан кечи-
риб, жанггоҳлардан омон чиққан, урушдан 
кейинги тикланиш машаққатлари олдида 
иродаси букилмаган, қочоқлик, очлик нима 
эканини ўз кўзи билан кўрган Фузулий шаҳ-
рининг кўрки, ифтихори бўлиб, узоқдан кўз-
га ташланади. Унда бедор қалби она тупроқ 
ишқи билан ёнган, ватан озодлиги ва эрки 
учун курашган фузулийликларнинг дилбанд-
лари таълим олмоқда.

Бизни мактаб директори Ҳожархоним 
Маҳмудова меҳрли табассум билан кутиб 
олди. Педагогик жамоа билан таништирар 
экан, йиғидан қизарган кўзимизга қараб, 
бундай деди:

Сафар одамнинг умрига, кўнглига, Яратган томонидан 
кафтга битилган чизиқларга ўхшаса керак. Узун-қисқа бу 
чизиқлар ҳақида турли талқинлар тўқиймиз, лекин уларни 
ҳеч қачон ўқий олмаймиз. Бир қарасак, уларнинг ораси яқин, 
яна бир қарасак, етиш узоқдай туюлади. Шу олис ва яқин 
манзиллараро бирда осон, бирда қийин, бирда яхши, бирда 
ёмон билан кўз очиб юмгунча, умр ўтиб кетар экан...

Ҳулкар ҲАМРОЕВА,
Ўзбекистон давлат хореография 
академияси доценти, филология 
фанлари доктори

Воҳидовнинг “Сўз латофати” китобининг 
озар тилидаги таржимаси тақдимоти ўткази-
лишидан хабар топдим. Бу китобга меҳрим 
йўл азобини енгишимда далда эди.

Озарбайжон давлат педагогика универ-
ситетида халқаро илмий-амалий анжуман 
юқори савияда ўтди. Швеция, Туркия, Қир-
ғизистондан келган олимлар, ижодкорлар 
билан танишдик. Анжуманда университет 
проректори, филология фанлари доктори, 
профессор Моҳира Ҳусейнова туркий тилли 
халқлар мулоқот майдони кенгайишида илм-
фан, адабиёт ва санъатнинг ўрни беқиёс эка-
нини алоҳида таъкидлади.

— Бизни яқинлаштирадиган, дўстлиги-
мизни мустаҳкамлайдиган ришталардан яна 
бири “Маҳмуд Кошғарий” номли халқаро ил-
мий журналдир, — деди филология фанлари 
доктори, профессор, университет ҳузуридаги 
Туркология маркази раҳбари Мирвари Ис-
майлова. — У қалб қуши сингари дунё узра 
парвоз қилиб, дурдона туркий тилимизнинг 
янги-янги қирраларини кашф қилмоқда.

Халқаро конференция доирасида, шунинг-
дек, Бокуда чоп этилган “Хоразм “Лазги” рақ-
си — ўзбек миллий санъатининг дурдонаси”, 
“Сирдарёнинг сирли “Сават”лари” моногра-
фиялари тақдимоти ўтказилди. Ўзбекистон 
давлат хореография академияси Урганч фи-
лиали профессори, халқ артисти Гавҳар Мат-
ёқубова, Ўзбекистон Миллий университети 
профессори, филология фанлари доктори 
Раъно Сайфуллаева, камина, Гулистон шаҳ-
ридаги 1-болалар мусиқа ва санъат мактаби 
ўқитувчиси Барно Холиқова тилшунослик 
ва санъатшунослик соҳасидаги тадқиқотла-
ри учун туркий тилли халқлар “Йилнинг энг 
яхши олими” номинацияси, “Ниҳол” давлат 
мукофоти совриндори Дилноза Ортиқова, 
Мукаррама Турғунбоева номидаги Халқаро 
рақс танлови Гран-при соҳибаси Дилноза 
Мавлонова, Зулфия номидаги давлат муко-
фоти совриндори Рисолат Сапаева “Йилнинг 
энг яхши ёш олими” номинацияси билан тақ-
дирланди.

бўлиб турган харобалар, катта қоракуядек қо-
тиб қолган дарахтлар, ёниб култепага айлан-
ган уйларни кўриш азоб эди. 

— Ўша кунларни ҳеч ҳам эслагим келмай-
ди. Лекин унутишнинг иложи йўқ, — дейди 
йўлбошловчимиз, таржимон, филолог олима 
Иродахон. — Биз 30 йил ўт ичида яшадик. 
Энг ачинарлиси, шаҳид кетган ҳарбийлар 
орасида оддий фуқаролар ҳам бор эди. Ва-
тан озодлиги учун кураш умуммиллий са-
фарбарликка айланди. Кўпчилик ёш болали 
қўшниларимиз қўлига илинган кийим-кеча-
гини олиб, туғилган шаҳрини, уй-жойини, 
рўзғорини ташлаб кетишга мажбур бўлди. 
Ўшанда онасининг қучоғида очлик ва сув-
сизликдан нобуд бўлган чақалоқларни кўр-
ганман. Она сутига тўймаган гўдаклар ҳам 
адолатсиз, шафқатсиз уруш қурбонлари эди. 
Улар тирик бўлганида тенгдошларига қўши-

либ, кенг ва ёруғ Мирзо Улуғбек номидаги 
мактабда ўқиётган бўлармиди? Биз дунёнинг 
узоқ йиллик уруш ва можаролари тинмаган 
ўлкаси бўлиб қолдик. “Зиддиятли минтақа” 
номи остида яшадик. “Дўст оғир кунингда 
билинади” деган ўзбек мақолини жуда яхши 
кўраман. Биродар ўзбек халқидан ниҳоятда 
миннатдормиз. Ўзбекистон ҳукумати бирин-
чилардан бўлиб ёрдам қўлини чўзди. Пре-
зидент Шавкат Мирзиёев ташаббуси билан 
мунтазам равишда инсонпарварлик ёрдами 
келиб турди, вайронага айланган шаҳарда 
янги мактаб биноси қурилиши бошланди. 
Ўшанда бу қурилиш фақат фузулийликлар 
эмас, биз — лочинликлар кўнглида ҳам илк 
умид учқунларини уйғотди. Туғилган гўша-
сига келишга юраги бетламаётган одамлар 
мактаб қурилиши ҳақида хабар тарқалиши 
билан оиласини олиб, Фузулийга қайтди.

— 2023 йил 22 августда мактабимизнинг 
очилишида Ўзбекистон Президенти Шавкат 
Мирзиёев, Озарбайжон Президенти Илҳом 
Алиев рафиқалари билан иштирок этди. Ма-
росим ҳақиқий байрамга айланди. Фузулий 
шаҳридаги мактабга буюк ўзбек қомусий 
олими, фалакиётшунос Мирзо Улуғбек номи 
берилди. 

Бизни ўзбек халқи билан урф-одатлари-
миздаги яқинлик, миллий қадриятларимиз, 

инсоний муносабатлар, меҳмондўстлик, бағ-
рикенглик бирлаштириб турибди. Ўқувчила-
римизни Ўзбекистонга — Самарқандга олиб 
бормоқчимиз. Улуғ Амир Темур ҳазратлари-
нинг, барча даврларнинг буюк олими, фала-
киётшуноси, аллома Мирзо Улуғбекнинг изи 
қолган кўҳна шаҳарни, у қурдирган расадхо-
нани кўриш орзусидамиз. Мактабимизнинг 
Мирзо Улуғбек номи билан аталиши биз учун 
шараф. Келажакда навоийхонлик, фузулий-
хонлик, улуғбекхонлик ўқишларини ташкил 
қилиш ниятимиз бор.

Ҳожархоним бизни кутубхона, фан хона-
лари ва тўгараклар билан таништирди. Ик-
кинчи қаватда жойлашган кутубхона кенг, 
ёруғ. Китоблар ва интернетдан фойдаланиш, 
бемалол дарс тайёрлаш учун барча қулайлик 
яратилган. Янги адабиётлар чиройли жавон-
ларга терилган. Уларни бир-бир варақлаб, 
кўнглимиз ёришади. “Темур тузуклари”, 
“Алпомиш”, “Тўрт улус тарихи”, “Хамса”, 
“Бобурнома”, “Ўткан кунлар”, “Ижодни анг-
лаш бахти”, “Ўзбегим” каби ўзбек тилидаги 
китоблар кўзимизга оловдек кўринади. Улар 
оддий китоблар эмас, балки буюк маънавият 
ва маърифат маҳсулларидир. Биз олиб борган 
китоблар улар сафига қўшилади.

— Ўзбек маданияти марказимизда китоб-
лар, чолғу асбоблари, ҳунармандлик буюм-
лари бор. Нафақат ўқувчиларимиз, балки 

уларнинг ота-оналари ҳам бу марказни жуда 
яхши кўради. Маънавий-маърифий тадбир-
ларимизни, янги китоб тақдимотларини шу 
ерда ўтказамиз, — дейди Ҳожархоним.

— “Ўзбек маданияти маркази”дан бизга 
ҳам жой ажратсангиз, — дейди атоқли санъ-
аткоримиз Гавҳар Матёқубова. — Рухсат бер-
сангиз, биз “Хоразм “Лазги” рақси” бурчагини 
жиҳозлаб берардик. Хоразмча либослар, бе-
заклар, тақинчоқлар ҳамда инсониятга ҳаёт-
севарлик, кўтаринки кайфият, олам-олам завқ 
улашувчи “Лазги” рақси ҳақидаги илмий тад-
қиқотларимиз акс этган монографиялар, ўқув 
қўлланмалар ва луғатлар, миллий буюмлар 
ҳадя қилмоқчимиз. Ўқувчиларингиз рақсга 
қизиқиб қолса, шогирдларим билан маҳорат 
дарси ўтиб беришга ҳамиша тайёрмиз.

Мезбонлар бу таклифни мамнуният билан 
қабул қилди.

Улар Ўзбекистонга, Амир Темур, Мирзо 
Улуғбек, умуман, темурийлар тарихига 
жуда қизиқиб қолди. Мактабимизда 112 
ўқувчи таҳсил олади. Уларнинг олам-олам 
орзуси бор. Тўғри, катталарга қараганда, 
болалар ёмонликни тез унутади деб ўйлай-
миз. Баъзан дарснинг ўртасида хўрсиниқ 
эшитилади. Секин кўзи тўла ёш боланинг 
олдига бориб бошини силасангиз, тушида 
уруш кўрганини айтади. Тасалли беришга, 
юпатишга сўз тополмай қоламан. Биз ўқув-
чиларимиз уруш даҳшатини тезроқ уну-
тишини хоҳлаймиз. Асосий эътиборимиз, 
ҳаракатларимиз ўқувчиларимизга чуқур 
билим беришга, уларнинг мурғак қалби-
даги уруш жароҳатларини даволашга қара-
тилган. Ҳали-ҳамон уй-жойларини ташлаб 
кетишга мажбур бўлган юртдошларимиз-
нинг Лочинга қайтиши давом этмоқда. Му-
ҳими, юртимиз тинч, осмонимиз мусаффо. 
Ёнимизда Ўзбекистондек қадрдонимиз, ўз-
бек халқидек меҳрибонларимиз бор. Мен 
ишонаман, вақти келиб, Улуғбек мактаби 
ўқувчилари ўткир қалам ва чуқур тафаккур 
ила энг юксак илмлар сирларини ва санъат-
лар нафосатини эгаллайди.

Муҳаммад Фузулийнинг “Пунбаи доғи 
жунун ичра...” деб бошланувчи ғазали 
“Ватанимдур, ватанимдур, ватанимдур, 
ватаним” сўзлари билан якунланади. Фу-

зулий шаҳридан кетиш жуда оғир кечди, 
орқамга қарай-қарай, зўрға хайрлашдим. 
Мактаб дарвозаси олдида ўқувчиларнинг 
ота-оналари билан учрашиб қолдик. Улар 
Ўзбекистон халқ артисти Гавҳар Матё-

қубовани таниб, “Гаухарханум! Лазги”, 
дея ўраб олишди. Сакинахоним исмли 
ёши каттароқ аёл ўтган йили Бокуда бў-

либ ўтган Халқаро туризм ярмаркасида 
Дилноза Ортиқова ижросидаги “Лазги” 
рақсидан ҳайратга тушганини, ўшан-

дан бери ўзбек санъати, Хоразм тарихи, 
ЮНЕСКО рўйхатига киритилган “Лаз-

ги” туркуми, профессор Гавҳар Матёқу-

бованинг илмий-ижодий фаолияти билан 
қизиқиб қолганини шошиб-пишиб гапира 
бошлади. Гуруҳимиз раҳбари, журналист 
ва таржимон Асроржон Аллаёров қўли-
қўлига тегмай, уларни суратга оларди. 
Ўзбекистон томонидан Озарбайжонга 
ҳадя этилган, пештоқида Ўзбекистон 
байроғи ҳилпираб турган, буюк ватан-

дошимиз Мирзо Улуғбекнинг табаррук 
номи билан аталадиган мактаб менинг 
яна битта ватанимга айлангани ҳақи-

қат эди. Бу нурли масканда юрагимнинг 
бир парчаси қолаётганди. 

Яратганнинг қудрати билан кўнглим-

га бир илоҳий гўзаллик сизиб кира бош-

лади: Озарбайжон сафари, Боку, Тоғли 
Қорабоғдаги Фузулий, Лочин шаҳри, те-

пасида Ўзбекистон байроғи ҳилпираб 
турган буюк қомусий олим Мирзо Улуғбек 
номидаги мактаб, Лочин шаҳридаги мак-

таб — ҳамма-ҳаммаси Фузулийнинг дево-

нидек муҳташам ва мўътабар... Фузулий-

ликларнинг Ўзбекистонга, ўзбек халқига, 
Президентимизга муҳаббати, ихлоси, 
дуолари Фузулийнинг девонидек гўзал ва 
мунаввардир.

